
سڵاوێك له‌ مامۆستا موهته‌دی
موهته‌دی  سه‌لاحه‌دین  مامۆستا  له‌  گه‌رم  سڵاوێكی 
تێكۆشه‌ری كوردستانی ‌و رووناكبیری به‌وه‌فای كایه‌ی 

رۆژنامه‌وانیی ‌و فه‌رهه‌نگی له‌ كوردستانی باشووردا.
سڵاوه‌كه‌ ئه‌ركی ئێمه‌یه‌ ‌و پێزانینه‌ ‌و هه‌روه‌ها بۆنه‌شه‌ 
به‌شداری  مامۆستا ‌و  له‌سه‌ر رۆڵی  پێشه‌كییه‌دا  له‌م  تا 

سه‌نگینی له‌ ره‌وتی روناكبیری باشوور بدوێین.
كوردستان،  س��ه‌رت��اس��ه‌ری  ل��ه‌  مامۆستا  بێگومان 
به‌تایبه‌تیش له‌ رۆژهه‌ڵات ‌و باشوور وه‌ك تێكۆشه‌رێكی 
كوردایه‌تی  ب��زووت��ن��ه‌وه‌ی  ل��ه‌ن��او  شۆڕشگێر  سیاسی 
به‌  گ��ه‌ش��اوه‌‌و  ناوێكی  ن��اس��راوه‌ ‌و  پێشكه‌وتنخوازدا 

ده‌ره‌وه‌یه‌ ‌و بۆ من نییه‌ زۆری له‌سه‌ر برۆم.
به‌ڵام ئه‌مه‌وێ له‌سه‌ر رۆڵه‌ روناكبیرییه‌ جاویدانه‌كه‌ی 

چه‌ند سه‌ره‌قه‌ڵه‌مێك بنووسم.
نووسه‌ری  گۆڤاری  تایبه‌تی  دیدارێكی  *یه‌كه‌مجار 
كوردم له‌گه‌ڵ مامۆستا موهته‌دی بینی. دیداره‌كه‌ له‌سه‌ر 

ئه‌زموونی ئه‌ده‌بی ‌و روناكبیرانی مامۆستا بوو. 

له‌ ژماره‌ )3( ‌و )4( ی نووسه‌ری كورد خولی راپه‌ڕین 
له‌ ساڵی 1992 بڵاو كرابۆوه‌.

له‌گه‌ڵ  دی��داره‌ك��ه‌  ده‌وڵ��ه‌م��ه‌ن��دی  ن��اوه‌رۆك��ی  له‌سه‌ر 
ئه‌ویش  ك��رد.  قسه‌م  روناكبیری  ش��اره‌زای  دۆستێكی 
هه‌مان ڕای هه‌بوو كه‌ تێكه‌ڵی حه‌سره‌تێكی په‌رۆشانه‌ی 
كرد ‌و گوتی: به‌داخه‌وه‌ مامۆستا موهته‌دی ئه‌م ئه‌زموونه‌ 
سیمناردا  دی���دار ‌و  ل��ه‌  م��ه‌گ��ه‌ر  نانووسێته‌وه‌  باشانه‌ 
گوشاری بۆ بێنین. ئه‌مه‌م له‌ خانه‌ی مێشكمدا تۆمار كرد.
*ساڵی 1999 كه‌ له‌ كوردستانی نوێ كارم ده‌كرد له‌ 
مه‌كته‌بی په‌یوه‌ندییه‌كانه‌وه‌ به‌ فاكسمیل كۆمه‌ڵێك وتاری 
شایانی بڵاوكردنه‌وه‌مان بۆ هات. یه‌كێكیان زۆر ته‌ئكید 
مامۆستا  وتارێكی  ك��راب��ۆوه‌.  باڵ�وك��ردن��ه‌وه‌ی  له‌سه‌ر 
سه‌لاحه‌دین بوو كه‌ له‌ سیمنارێكی تایبه‌ت به‌ مه‌سه‌له‌ی 
كوردی رۆژهه‌ڵات، له‌ وڵاتی ئه‌مه‌ریكا، پێشكه‌ش كرابوو. 
ناوه‌كه‌ی )ئاشتی له‌ رێی فه‌رهه‌نگه‌وه‌( ‌و بابه‌تێكی جوان 

‌و ده‌قێكی به‌پێز بوو، بێ سێو دوو بڵاومان كرده‌وه‌.
له‌  كه‌  یاد  كه‌وته‌وه‌  هێمنم  مامۆستا  پێشه‌كییه‌كه‌ی 
قزلجیدا  مامۆستا حه‌سه‌ن  گه‌دا( ی  )پێكه‌نینی  پێشه‌كی 
له‌سه‌ر شتی باشی  نوسیبووی، پێشه‌وا قازی محه‌مه‌د 
به‌  نیم ‌و  ق��ازی  وام��ان هه‌با.   بریا زۆری  ده‌یگوت  وا 

پێشمه‌رگه‌ی ئه‌ویش ناشێم ‌و ئه‌و شه‌ره‌فه‌م پێ نه‌بڕاوه‌ 
گوتم:  كوردستانیی  رۆژنامه‌نووسێكی  وه‌ك  ب��ه‌ڵام 

خۆزگه‌ زۆری وامان بۆ ده‌نووسرا.
*به‌و ئه‌ندێشه‌ ‌و سه‌رنجه‌وه‌ مامه‌وه‌ كه‌ ساڵی 1999 
دیدارێكی  منیش  ئینجا  كوردستان،  هاته‌وه‌  مامۆستا 
ه���ه‌زاره‌ی  ب��ه‌رن��ام��ه‌ی  ب��ۆ  ك��رد  ل��ه‌گ��ه‌ڵ  ته‌سه‌لم  تێر ‌و 
سێیه‌م، ئه‌وی له‌ ته‌له‌فزیۆنی گه‌لی كوردستان ئاماده‌ ‌و 
پێشكه‌شم ده‌كرد. دیداره‌كه‌ له‌سه‌ر ته‌وه‌ری )كوردایه‌تی، 
بوو.  ڕه‌هه‌نده‌كانی(  خوێندنگه‌ ‌و  ماناكانی،  چه‌مك ‌و 
فیكر ‌و  بۆ  په‌لی كێشا  دیداره‌كه‌  باسوخواسی  چونكه‌  
باوكه‌  رۆڵی  ناسیونالیزم ‌و  فه‌رهه‌نگییه‌كانی  ڕه‌هه‌نده‌ 
دامه‌زرێنه‌ره‌كانی وه‌ك حاجی قادری كۆیی له‌و مه‌یدانه‌دا، 
نه‌خوارده‌وه‌  ئ��اوی  ته‌له‌فزیۆن  بڵاوكردنه‌وه‌ی  به‌  دڵم 
بڵاوم  رۆژنامه‌ش  له‌  گواسته‌وه‌‌و  دی��داره‌ك��ه‌م  ده‌ق��ی  ‌و 

كرده‌وه‌.
ل���ه‌و دی�����داره‌دا زان��ی��م ل��ێ��ك��دان��ه‌وه‌ی م��ام��ۆس��ت��ا بۆ 
ناسیونالیزمی فه‌رهه‌نگی ‌و خوێندنه‌وه‌ی بۆ شیعره‌كانی 

حاجی ده‌هێنێ دانیشتنی تایبه‌تی له‌سه‌ر بكرێت.
له‌  پ��اش��ان  ئ��ه‌وروپ��ا ‌و  ل��ه‌  زان��ی��م مامۆستا  دوات���ر 
كوردستانیش لێكۆڵینه‌وه‌ی تێر و ته‌سه‌له‌ی له‌سه‌ر فیكری 

حاجی ‌و ناسیونالیزم كردووه‌ ‌و ده‌قی شیعره‌كانی حاجی 
كردۆته‌ بناغه‌ بۆ شرۆڤه‌ی ئه‌ده‌بیاتی ناسیونالیستی.

*رۆژان هاتوو ‌و چوو. ساڵی 2004 كه‌ ده‌ستمان به‌ 
پرۆژه‌ی خه‌ندان كرد هێشتا ژماره‌ی سفری رۆژنامه‌ی 
ئاسۆ ده‌رنه‌چووبوو، په‌یوه‌ندیم به‌ مامۆستاوه‌ كرد كه‌ 
منداڵه‌كانی  ماڵ ‌و  لای  ئه‌وروپا  سه‌فه‌ری  له‌  ئه‌وكاته‌ 
بوو، بیرۆكه‌ی رۆژنامه‌كه‌ ‌و داوای ستوونێكی هه‌فتانه‌م 
له‌گه‌ڵدا باسكرد. یه‌كه‌م ژماره‌ی سفری رۆژنامه‌ی ئاسۆ 
خۆی  قه‌ولی  كوردستان.  بۆ  هاتنه‌وه‌ی  م��اوه‌ی  كه‌وته‌ 

هێنایه‌ جێ ‌و ستوونی هه‌فتانه‌ی )بیراز( له‌دایكبوو.
خاوه‌نه‌كه‌ی  ك��ه‌  وای��ه‌  گۆشه‌  ئیلتزامی  سروشتی 
سه‌ره‌ڕای هه‌موو ئه‌ركه‌كانی تری ژیان ‌و خه‌بات پابه‌ند 
كرد  گه‌شه‌ی  وا  )بیراز(  بابه‌ته‌وه‌.  وه‌خت ‌و  به‌  ده‌كات 
بیگرێته‌  بتوانێ  ل��ه‌وه‌ی  ده‌هێنا  كورتی  لاپ��ه‌ڕه‌  دوا  كه‌ 
خۆی. هاته‌ شوێنێكی فراوانتر له‌ لاپه‌ڕه‌ دوو له‌ شێوه‌ی 
به‌شی  تا  ب��وو  ب���ه‌رده‌وام  هه‌فتانه‌  پ��ت��ه‌ودا،  ستوونێكی 
كتێبێكی لێ په‌یدا بوو به‌ناوی )فیكری وردیشی ده‌وێ( كه‌ 
دواتر له‌ بڵاوكراوه‌كانی خه‌ندان بۆ په‌خش ‌و وه‌شاندن 
چاپكرا ‌و بووه‌ یه‌كه‌م كتێبی مامۆستا. گۆشه‌كه‌ش هه‌ر 

هه‌فتانه‌ تا چه‌ند ساڵی تریش به‌رده‌وام بوو.



9

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«

*م��ام��ۆس��ت��ا م��وه��ت��ه‌دی ئ���ه‌م ئ��ه‌زم��وون��ی گۆشه‌ 
نووسینه‌ی له‌ كوردستانی نوێ-ش نوێكرده‌وه‌ ‌و له‌وێش 
له‌  كار  بۆ  گه‌ڕامه‌وه‌  كه‌  به‌نده‌ش  ده‌ینووسی.  هه‌فتانه‌ 
كوردستانی نوێ ئه‌زموونی كتێبه‌كه‌یم له‌گه‌ڵ خۆم برده‌ 
تێر‌وته‌سه‌لمان  له‌گه‌ڵ دۆستان به‌شی كتێبێكی  ئه‌وێش. 
هاوه‌ڵێكمان  ك��ۆك��رده‌وه‌ ‌و  مامۆستا  گ��ۆش��ه‌ك��ه‌ی  ل��ه‌ 
ئ��ام��اده‌ك��اری  پ��ێ��داچ��وون��ه‌وه‌ ‌و  ئ��ه‌رك��ی  خۆبه‌خشانه‌ 
خۆشبوو  پێی  مامۆستا  به‌ڵام  ئه‌ستۆ.  گرته‌  كتێبه‌كه‌ی 
په‌ڵه‌ی  هه‌ڵه‌‌و  تا  بكاته‌وه‌  پێدا  پێداچوونه‌وه‌ی  خ��ۆی 
كتێبه‌كه‌ش  له‌  كردوومانه‌،  بڵاوكردنه‌وه‌دا  له‌  ئێمه‌  كه‌ 
دووباره‌ نه‌بێته‌وه‌. ئیتر ده‌ستنووسی كتێبه‌كه‌ هه‌روا له‌ 
ره‌فی كتێبخانه‌كه‌ی مامۆستا له‌ ماڵه‌وه‌ ماوه‌ ‌و چاوه‌رێی 
دوا پێداچوونه‌وه‌یه‌. بۆیه‌ به‌داخه‌وه‌ مامۆستاش هه‌ر به‌ 
یه‌ك كتێبه‌وه‌ مایه‌وه‌. واتا ئه‌وه‌ی چاپكراوی خه‌ندان بوو 

كه‌ بڕیا زۆی ترمان هه‌بوا. 
ئه‌م به‌سه‌رهاتانه‌م بۆیه‌ گێڕایه‌وه‌ تا وه‌كو دۆستانی 
بۆ  كار  به‌رنامه‌وه‌  به‌  ب��ده‌م  هان  خۆیشم  مامۆستا ‌و 
ك��ۆك��ردن��ه‌وه‌ی ب��ه‌ره��ه‌م��ه‌ك��ان��ی بكه‌ین ل��ه‌ ن��ووس��ی��ن ‌و 
ده‌ره‌وه‌ی،  وڵات ‌و  ن����اوه‌وه‌ی  سیمناره‌كانی  ك��ۆر ‌و 
ته‌له‌فزیۆنییه‌كانی  رادی��ۆی��ی ‌و  چاوپێكه‌وتنه‌  دی��دار ‌و 

كوردستان  باشووری  ڕاگه‌یاندنی  ناوه‌نده‌كانی  له‌  كه‌ 
نیشتمانی  یه‌كێتی  راگه‌یاندنه‌كانی  هی  به‌تایبه‌تیش  ‌و 
كوردستان ساز كراون. كه‌ من لێره‌دا ئاماژه‌ به‌ هه‌ندێكیان 
ده‌كه‌م ‌و پێم باشه‌ كۆمیته‌ی دۆستانی موهته‌دی دروست 
بكه‌ین، به‌جۆرێك ئه‌م ئه‌ركه‌ به‌ كرده‌وه‌ جێبه‌جێ بكه‌ین:
له‌  ك��وردس��ت��ان  ج��ه‌م��ه��وری��ه‌ت��ی  كتێبی  *پ��ێ��ش��ه‌ك��ی 
ن��ووس��ی��ن��ی م��ام��ۆس��ت��ا م��ه‌ح��م��ودی م���ه‌لا ع����زه‌ت  كه‌ 
مامۆستا موهته‌دی پێشه‌كییه‌كی جوانی بۆ نووسیووه‌. 
ئه‌وه‌ش كه‌ بۆ كۆ رۆژنامه‌ی  پێشه‌كییه‌كی هاوشێوه‌ی 
كوردستان له‌ بڵاوكراوه‌كانی بنكه‌ی ژین، نووسیویه‌تی.

*دیداره‌كه‌ی گۆڤاری  نووسه‌ری كورد كه‌ ئاماژه‌م 
پێدا.

كه‌  سلێمانی.  هه‌فته‌نامه‌ی  بڵاوكراوه‌ی  *دیدارێكی 
له‌گه‌ڵ  ئه‌حمه‌د  پێشره‌و  رۆژن��ام��ه‌ن��ووس  خ��ۆی  كاتی 
)سلێمانی ‌و  ن���اوی  ب��ه‌  ك����ردووه‌ ‌و  س���ازی  مامۆستا 
بڵاو  نامیلكه‌یه‌ك  شێوه‌ی  له‌  موهته‌دی(  سه‌لاحه‌دین 

بۆته‌وه‌.
-چ��ه‌ن��د دی����دار ‌و چ��اوپ��ێ��ك��ه‌وت��ن ك��ه‌ ت��ه‌ل��ه‌ف��زی��ۆن��ه‌ 
‌و  كه‌سایه‌تی  له‌سه‌ر  كوردستان  دیكۆمنتارییه‌كانی 
كردوویانه‌  مامۆستا  له‌گه‌ڵ  مێژووییه‌كان  رووداوه‌ 

مێژوویی  هه‌ڵسه‌نگاندنی  شرۆڤه‌ ‌و  كۆمه‌ڵێك  له‌وێ  ‌و 
كردووه‌.

-ماباقی گۆشه‌كانی مامۆستا له‌ رۆژنامه‌ی ئاسۆ ‌و 
كۆی گۆشه‌كانی له‌ رۆژنامه‌ی كوردستانی نوێ.

-كۆر ‌و سیمناره‌كانی مامۆستا له‌سه‌ر كوردایه‌تی ‌و 
قوتابخانه‌ی حاجی قادری كۆیی له‌ بیری ناسیونالیستی 

كوردیدا.
-چیرۆك ‌و په‌خشانه‌كانی مامۆستا له‌ بڵاوكراوه‌ نهێنی 
‌و ئاشكراكانی كوردستانی رۆژهه‌ڵات ‌و بڵاوكراوه‌كانی 

شاخ له‌ هه‌ر دوو به‌شی كوردستان.
من پێم وایه‌ لیژنه‌یه‌كی كارا و دڵسۆزی وا ده‌توانێ 
ئه‌م دیارییه‌ شایانه‌ بۆ كتێبخانه‌ی كوردی بكا ‌و به‌شێكی 
به‌رامبه‌ر  باشوورییه‌كان  سه‌رشانی  ق��ه‌رزی  بچووكی 
هانده‌ریش  ڕه‌نگه‌  بداته‌وه‌.  موهته‌دی  وه‌كو  دڵسۆزێكی 
بێت بۆ ئه‌وه‌ی كه‌ مامۆستا به‌ ته‌ندروستیه‌كی باشه‌وه‌ 
گه‌ڕایه‌وه‌ كوردستان تین ‌و  تاوی ئه‌وه‌ی هه‌بێت خۆشی 
ئاماده‌كردنی  له‌رێی  یان  نووسینه‌وه‌  ئه‌ركی  به‌شێكی 
سیاسییه‌  فیكری ‌و  ئه‌زموونه‌  ته‌له‌فزیۆنی  دیكۆمنتاری 

ده‌وڵه‌مه‌نده‌كه‌ی خۆی بگێرێته‌وه‌.
زۆر  ده‌ستخۆشی  ماندوونه‌بوون ‌و  كۆتاییشدا  له‌ 

له‌ كاك خه‌له‌ف غفور ده‌كه‌م كه‌ ئه‌م دی��داره‌ دێرین ‌و 
به‌پێزه‌ی له‌گه‌ڵ مامۆستا ساز كرد ‌و وا ئێستا له‌م كتێبه‌دا 
ده‌یكاته‌ دیاری بۆ خوێنه‌ران ‌و به‌م هۆیه‌شه‌وه‌ ده‌رفه‌تی 
به‌ به‌نده‌ دا ئه‌م پێشه‌كییه‌ بكه‌مه‌ بۆنه‌ی پێشنیازكردنی 
كۆكردنه‌وه‌ی به‌رهه‌م ‌و نوسراوه‌كانی موهته‌دی. ده‌ستی 

خۆش بێت.
ته‌ندروستی  درێ��ژی ‌و  ته‌مه‌ن  هیوای  كۆتاییدا  له‌   
باش ‌و دڵنیاكه‌ره‌وه‌ش بۆ مامۆستا موهته‌دی ده‌خوازم.
ستران عه‌بدوڵڵا
له‌جیاتی سندوقی
پشتیوانی كتێب
كوردستانی نوێ

دوور مەڕۆ و هەر چەند جارێک لەگەڵی دابنیشە، گوێی 
لێبگرە و جارجارەیش پرسیاری لێبکە، لێی تێدەگەی چی 
گەنجینەیەکی  وێنەی  لە  ئەو  بایه‌خه‌،  پڕ  گەنجینەیەکی 
هەمیشە  دەرئەبڕێ،  کەمی  و  لایە  زۆری  وێنەیە،  کەم 
بە ئاخ و حەسرەتە بۆ دەستڕاگەیشتن بەدروستکردنی 
کۆمارێکی کوردی دوای کۆماری کوردستان لە مەهاباد.
تێکۆشەرێکی  موهتەدی،  سەڵاحوددینی  مامۆستا 
ن��ێ��و ب���زووت���ن���ەوەی ئ��ازادی��خ��وازی��ی خەڵکی  دێ��ری��ن��ی 
کوردستانە، بێ ئۆقرە لە رۆژهەڵاتەوە بۆ باشوور، لە 
بانەوە بۆ سلێمانی، بۆ ئاوارەیی و دوورە وڵاتی، لە شاخ 

و شار و لادێکانیش هەر رێبواری رێگای سەربەخۆیی 
و ئازادیخوازیی کوردستان بووە. هەڤاڵ و راوێژکاری 
رۆژان��ی  لە  ب��ووە  جەلالیش  مام  س��ەرۆک  متمانەداری 
خەڵکی  راپەڕینی  دوای  چارەنووسسازی  و  سەختی 

کوردستان.
لەگەڵ  منە  گفتوگۆیەکی  نووسینەوەی  کتێبە  ئ��ەم 
دە  نزیکەی  پێش  و  موهتەدی  سەڵاحوددینی  مامۆستا 
فروانتربا،  و  درێژتر  زۆر  دەب��وو  تۆمارکراوە،  ساڵان 
لێ بۆ ئەو دەمە شوینی بڵاوکردنەوەی گفتوگۆکە هەر 
گرنگی  بەشێکی  ئەوەشدا  لەگەڵ  خۆ  دا،  رێگەی  هێندە 
ئەرکەکە بەجێهات کە ئەویش رۆشنکردنەوەی بەشێکی 

باشی مێژووی ژیانی مامۆستا سەڵاحوددین بوو.
نایشارمەوە لە بەجێگەیاندنی ئەم ئەرکەدا قسووریم 
هەبوو، دەبوو زیاتر خۆم ماندوو بکەم و چاوپێکەوتنەکە 
فراوانتر بێ، بەڵام لە کایەی رۆژنامەوانیشدا قسووری 
لەمە جۆرە زۆرجاران عەفوی لەسەر دەدرێ، بەهیوام 

منیش لەم کارەمدا ئەو خەڵاتەم بەربکەوێ.
بابەتی هەڵسەنگاندن  لە  بنێم  ئەمەوێ دان بەوەشدا 
لەسەر مامۆستا سەڵاحوددینی موهتەدی  و قسەکردن 

من بەتەواوی دەرقەت نایەم، هەربۆیە بەم چەند دێڕە 
خۆتان  باشترە  کە  ئەوەیە  عوزرم  و  پێدەهێنم  کۆتایی 
چاوپێکەوتنەکە بخوێننەوە و باش و خراپیەکەیش هەر 

بۆ خۆم و رەخنەکانیشتان لەسەر سەرم دادەنێم.
رێزی زۆرم بۆ هەمووتان و ئەوەشتان عەرز ئەکەم 
تەنیا هیوام خزمەتکردنە بە مێژووی کورد و کوردستان.

خەڵەف غەفور
10ی تەموزی 2019
سلێمانی

 





 دیداری یه‌كه‌م

»كوردایه‌تی له‌ باوكمه‌وه‌ فێر بووم«
نییه‌  ئاسان  موهته‌دی  سه‌ڵاحودینی  مامۆستا  بۆ 
یادگارییه‌كانی  و  له‌دایكبوون  شوێنی  بۆ  نه‌گه‌ڕێته‌وه‌ 
منداڵی، ده‌گه‌ڕێته‌وه‌ لادێیه‌كه‌ی، گوندی قوڵقوڵه‌ له‌ شاری 
بۆكان، باس له‌وه‌ش ده‌كات منداڵێكی نازپێدراو بووه‌ »له‌ 
دێیه‌ك له‌دایكبووم ناوی قوڵقوڵه‌یه‌ له‌ باشووری بۆكان، 
ساڵی 1317ی هه‌تاوی كه‌ به‌ ساڵی زایینی ده‌كاته‌ 25ی 

دیسه‌مبه‌ری 1938«.
سه‌باره‌ت به‌ خێزانه‌كه‌یان ده‌ڵێ‌ »به‌رله‌وه‌ی نۆره‌ی 
من بگات، دوو برام ببوون و مردبوون، دوو خوشكیشم 
واته‌  مابوون،  دوو خوشكم  به‌ڵام  مردبوون،  و  ببوون 
كه‌  من  ببوو،  منداڵ  له‌دایكبم، شه‌ش  من  ئ��ه‌وه‌ی  پێش 
م��ام��ه‌وه‌ و ن��ه‌م��ردم زی��اد ل��ه‌وان��ی تر گرنگیم پ��ێ��ده‌درا. 

من  كه‌  بنه‌ماڵه‌یه‌ك  بووم،  بنه‌ماڵه‌كه‌مان  كوڕی  یه‌كه‌م 
تێیدا په‌روه‌رده‌بووم بڕێك تایبه‌ت بوو، چونكه‌ تێكه‌ڵێك 
بوو له‌ بنه‌ماڵه‌ی عه‌شایه‌ری و فه‌رهه‌نگی و سه‌قافه‌تێكی 
ئیسلامی عه‌ره‌بی و فارسی و كوردی و تێكه‌ڵیش له‌گه‌ڵ  

سیاسه‌ت«.
كوردایه‌تی،  هه‌ستی  به‌  ئاشنابوون  به‌  س��ه‌ب��اره‌ت 
مامۆستا موهته‌دی پێی وتین: »من كوردایه‌تی یه‌كه‌مجار 
له‌ باوكمه‌وه‌ فێربووم و باوكیشم له‌ باوكییه‌وه‌ فێربووه‌. 
ه��ه‌ب��ووه‌،  هه‌میشه‌  ئێمه‌دا  بنه‌ماڵه‌ی  له‌نێو  سیاسه‌ت 
ل��ه‌ پله‌یه‌كی ب���ه‌رزدا ب��وو و  خ��وێ��ن��ده‌واری و زان��س��ت 
ژیانێكی عه‌شایه‌ری هه‌بوو له‌گه‌ڵ ده‌وڵه‌مه‌ندییه‌كی زۆر، 
چونكه‌ من پێش خۆم خوشك و برام هه‌بووه‌ نه‌ماون، 
به‌ڵام  نه‌بووم،  بزێو  زۆر  منداڵێكی  ب��ووم.  ن��ازدار  زۆر 
لاسار بووم. ئه‌گه‌ر شتێكم پێخۆش نه‌بووبێت به‌ قسه‌ی 
له‌نێو  زۆر  نه‌بووم،  شه‌ڕانیی  به‌ڵام  نه‌كردووه‌،  كه‌سم 
قوڵقوڵه‌ نه‌ماینه‌وه‌، پاشان هاتووینه‌ خوار به‌ره‌و بۆكان 
و چووینه‌ته‌ گوندی شێخله‌ر، من پێنج شه‌ش ساڵێك له‌ 

شێخله‌ر بووم«.

 هۆكاری ئه‌و كۆچكردنه‌تان بۆ گوندی شێخله‌ر چی 
بوو؟

و  موڵكه‌كان  خاوه‌ن  بووه‌،  عه‌شایه‌ری  سه‌رده‌مانی 
به‌تایبه‌ت  و  ده‌كرد  زۆریان  دێهاتی  ئاڵوگۆڕی  ئاغاكان 
چه‌ند  له‌  كه‌  ب��ه‌وه‌ی  بوو  به‌ناوبانگ  زۆر  هه‌ر  باپیرم 
سالێك زیاتر له‌ گوندێك نامێنێته‌وه‌، زۆر ده‌وڵه‌مه‌ند و 
حه‌تمه‌ن  گوندێك  له‌  ده‌ڕۆیشت  كه‌  ب��ووه‌،  ده‌سه‌ڵاتدار 
ئه‌گه‌ر به‌رله‌وه‌ خۆی مزگه‌وتی نه‌بووبێت مزگه‌وتی بۆ 
و  دروستكردووه‌  فه‌قێیانی  حوجره‌ی  و  دروستده‌كرد 
مه‌لای بۆ هێناوه‌، ده‌ستشۆری دروستده‌كرد و زۆریش 
په‌یوه‌ندی له‌گه‌ڵ  باخ و سه‌وزایی هه‌بووه‌، به‌ڵام دوای 
تر،  گوندێكی  چووه‌ته‌  و  بووه‌  وه‌ڕه‌س  لێی  ماوه‌یه‌ك 
باش  خ��ۆی  ده‌ستوپێوه‌نده‌كانی  له‌گه‌ڵ  ل��ه‌ب��ه‌رئ��ه‌وه‌ی 
له‌گه‌ڵی  خه‌ڵكی  له‌  ژم��اره‌ی��ه‌ك  جارێك  هه‌موو  ب��ووه‌، 
ده‌ڕۆیشتن جا بڕێك له‌وانه‌ی له‌گه‌ڵی ده‌ڕۆیشتن كارگه‌ر 
خۆی  لای  مووچه‌خۆری  و  بوون  خۆی  به‌رده‌ستی  و 
پێیان  و  بوون  دێیه‌كه‌  ریشسپیی  تریش  بڕێكی  بوون، 

خۆش بووه‌ له‌گه‌ڵ ئه‌و بچن.

گرنگیی زۆری پێده‌دایت؟
گرنگیپێدانی ئه‌و بۆ من شتێكی هێنده‌ به‌رچاو نه‌بوو، 
چونكه‌ بۆخۆی شه‌ش كوڕی هه‌بوو، كوڕه‌كانی هه‌مووی 
منداڵیان هه‌بوو، من له‌گه‌ڵ  باپیرم تێكه‌ڵاوییه‌كی زۆرم 
نه‌بوو، به‌ڵام بۆ خۆی پیاوێكی به‌موحیبه‌ت بوو له‌گه‌ڵ  
منداڵاندا، به‌ڵام من منداڵی هه‌ڵبژارده‌ی لای ئه‌و نه‌بووم، 
ك��اك سه‌عده‌  ن��اوی  خ��ۆی  دی��ك��ه‌ی  كوڕێكی  ل��ه‌  به‌ڵكو 
نه‌وه‌یه‌كی هه‌بوو نه‌وه‌كه‌ی ئێستاش ماوه‌ ناوی خالیده‌ 
ئه‌و نه‌وه‌ خۆشه‌ویسته‌كه‌ی ئه‌وبوو، هه‌میشه‌ لای خۆی 

دایده‌نا له‌ ئێمه‌ش بچكۆله‌تر بوو. 

چوونه‌ به‌ر قوتابخانه‌
كه‌ی چوویته‌ قوتابخانه‌؟

كه‌ له‌ قوڵقوڵه‌ ڕۆیشتین، ئیتر كوڕه‌كان لێكجیابوونه‌وه‌، 
باپیرم له‌گه‌ڵ  دوو كوڕی خۆی چوونه‌ گوندێكی تر كه‌ 
پێی ده‌ڵێن ئاشی گوڵان و گوندیش نه‌بوو باخ و ئاوێكی 
خۆشی هه‌بوو، له‌وێ‌ بۆخۆی گوندێكی دروستكرد. بابم 
و مامم هاتن بۆ شێخله‌ر، مامه‌كانم هه‌ر دوو دوو ده‌بوونه‌ 
شه‌ریك، له‌گه‌ڵ  بابم برای دوای خۆی ناوی قاسم بوو، 

به‌ قاسم ئاغا به‌ناوبانگه‌، باوكیشم ناوی ره‌حمان بوو، 
ئاغا،  ڕه‌حمان  حاجی  پێیانده‌گووت  حه‌ج  چوونه‌  دوای 
ئیتر حاجی ره‌حمان ئاغا و قاسم ئاغا بوونه‌ شه‌ریك، 
ئه‌وان هاتنه‌ شێخله‌ر، پاشان له‌گه‌ڵ  ئامۆزاكانی خۆیان 
هه‌بوو  خاوه‌نی  ئه‌وكاته‌  بۆكان  كڕی،  بۆكانیان  شاری 
خاوه‌نه‌كه‌ی كابرایه‌كی توركی ئازه‌ربایجانی بوو ناوی 
)حه‌بیب( بوو پێیاندووت حه‌بیب ئاغای په‌ناهی، حه‌بیب 
بۆكان  س��ه‌رداری  له‌  بوو  كڕی  بۆكانی  خۆی  وه‌ختی 
كاتێ‌ سه‌ردار ده‌سته‌نگ ببوو، ئه‌و ئاخر كه‌سی بنه‌ماڵه‌ی 
بۆكانی  هاتبوو  ت��ه‌ورێ��زه‌وه‌  له‌  حه‌بیب  ب��وو.  س��ه‌ردار 
لێكڕی و وه‌ك موڵك چه‌ند ساڵی له‌سه‌ربوو، به‌ڵام كه‌ 
له‌  نه‌ما  ده‌وڵه‌ت  هێزی  ڕوویدا  دووه‌م  جیهانی  جه‌نگی 
له‌ كوردستان  كه‌  ئه‌و عه‌جه‌مانه‌ی  كوردستان، هه‌موو 
و  به‌جێبهێڵن  كوردستان  ناچاربوون  كڕیبوو  موڵكیان 
ژماره‌شیان كه‌م نه‌بوو، ئه‌گه‌ر هه‌ر ئاوا بڕۆیشتایه‌ وه‌ك 
و  موڵك  و  دێهات  زۆری  به‌شێكی  شا  ره‌زا  ده‌وره‌ی 

سامانی كوردستان له‌لایه‌ن عه‌جه‌مانه‌وه‌ ده‌كڕدرا.

هۆكاری سیاسی له‌ پشت ئه‌و جۆره‌ مامه‌ڵه‌كردنانه‌وه‌ 
بوو؟

و  كڕین  به‌  حه‌زیان  ده‌وڵه‌مه‌ندبوون  عه‌جه‌مه‌كان 
بوو  ئ��ه‌وه‌  سیاسییه‌كه‌ش  ه��ۆك��اره‌  ده‌ك���رد،  فرۆشتن 
و  دابینده‌كردن  بۆ  ئه‌منیه‌تی  و  پشتیوانی  حكومه‌ت 

كه‌سیش نه‌یده‌توانی هیچیان پێبڵێت.
دوو  ب��ه‌  ف��رۆش��ت  بۆكانی  په‌ناهی،  ئ��اغ��ای  حه‌بیب 
به‌ره‌باب، یه‌كێكیان بابم و مامم، یه‌كێكیان ئامۆزاكانیان، 
به‌یه‌كه‌وه‌  بنه‌ماڵه‌  دوو  ئه‌و  ب��وون،  زاده‌  ئیلخانی  ماڵی 

شاری بۆكانیان كڕی.
من ساڵی یه‌كه‌می خوێندنم له‌ بۆكانه‌وه‌ ده‌ستپێكرد، 
كه‌  ب��ه‌رل��ه‌وه‌  ب��ه‌ڵام من  ب��وو،  ی��ان 1946  ساڵی 1947 
له‌  ك��ه‌  فه‌قێكان  لای  و  ب��اب��م  لای  ب���ووم،  شێخله‌ر  ل��ه‌ 
حوجره‌بوون ئه‌لف و بێم خوێندبوو و جگه‌ له‌ دوو سێ‌ 
نووسین  و  خوێندن  فێری  تاڕاده‌یه‌ك  قورئان  جوزئی 
قوتابخانه‌یه‌ك  بۆ  بردمیان  بۆكان  بۆ  هاتم  كه‌  ببووم، 
ناوی شاپور بوو، به‌ناوی كوڕی ره‌زا شاوه‌ ناونرابوو، 
كه‌ بردمیان بۆ قوتابخانه‌ تاقییانكردمه‌وه‌ و به‌و هۆیه‌وه‌ 

له‌ پۆلی دوو دانرام. 

به‌ڕێوه‌به‌ری قوتابخانه‌كه‌تان ناوی چی بوو؟
ناوی مامۆستا شێخ حه‌سه‌نی كازمی بوو، كورد بوو، 
شێخ حه‌سه‌نی كازمی له‌ بنه‌ماڵه‌یه‌كی زۆر كۆن بوون، 
خۆی  كاتی  و  به‌رزنجه‌ن  سه‌یده‌كانی  له‌  ره‌چه‌ڵه‌ك  به‌ 
بۆكان  له‌  هه‌م  و  مه‌هاباد  له‌  هه‌م  ئێران،  بۆ  هاتبوون 
خزمیان هه‌بوو و ئێستاش هه‌یانه‌. شێخ حه‌سه‌ن پیاوێكی 
به‌ڵام  ده‌ترسا،  لێی  كه‌س  هه‌موو  بوو،  ت��ووڕه‌  و  توند 
له‌  نه‌ده‌وه‌ستا  به‌وه‌شه‌وه‌  و  بوو  دڵسۆز  پیاوێكی زۆر 
قوتابخانه‌ چاودێریی بكات، له‌ ناوشاریش له‌ ترسی ئه‌و 
نه‌مانده‌وێرا كاری خراپ بكه‌ین. له‌ بازاڕ و شه‌قامه‌كان و 
كۆڵانه‌كان ده‌گه‌ڕا و قوتابی ببینیایه‌ هه‌ڵماتێن و موشێن 
ده‌كه‌ن، هه‌ر له‌وێ‌ به‌ شوڵ ده‌یكوتا و دوایی ده‌یووت 

باقییه‌كه‌ی هه‌ڵگره‌ بۆ سبه‌ی كه‌ دێیته‌وه‌ بۆ قوتابخانه‌.
خۆی  كه‌  بابم  نه‌مامه‌وه‌،  قوتابخانه‌یه‌  له‌و  زۆر  من 
ده‌سه‌ڵاتدار و ده‌وڵه‌مه‌ند بوو و منیشی خۆشده‌ویست، 
من  ب��ۆ  تایبه‌ت  مامۆستایه‌كی  ب��وو  پێخۆش  زۆری 
منه‌وه‌  به‌بۆنه‌ی  ئامۆزاشم  دیكه‌ی  كوڕه‌كانی  بگرێت، 
كۆبوونه‌وه‌ و شوێنێكی تایبه‌تی خوێندنیان بۆ داناین له‌ 
لای دیوه‌خانی خۆمان، كه‌سێكیان هێنا بووه‌ مامۆستای 

به‌ڵام  بوو،  تووڕه‌تر  حه‌سه‌نه‌  مامۆستا شێخ  له‌و  ئێمه‌ 
چاودێریی  حه‌سه‌ن  شێخ  مامۆستا  ئه‌وه‌بوو  جیاوازیی 
نه‌  و  خ��وێ��ن��ده‌وارب��وو  زۆر  ن��ه‌  ده‌ك���رد،  زۆر  ئه‌خلاقی 
ناوی  تازه‌كه‌مان  مامۆستا  به‌ڵام  گوێده‌دایه‌،  زۆریشی 
له‌  بوو  كه‌سنه‌زان  گوندی  خه‌ڵكی  بوو،  ئه‌حمه‌د  شێخ 
سه‌رشیوی سه‌قز، پسپۆڕ بوو له‌ وانه‌وتنه‌وه‌ و وه‌ختی 
بردبویان  به‌گی  فه‌یزوڵڵا  ناوچه‌ی  ئاغاكانی  خۆشی 
ناوبانگی  له‌به‌رئه‌وه‌  منداڵه‌كانیان،  وان��ه‌وت��ن��ه‌وه‌ی  بۆ 
به‌ڵام  ده‌مخوێند،  تایبه‌ته‌  مه‌كته‌به‌  ل��ه‌و  ده‌رك��ردب��وو. 
و  فه‌رمی  قوتابخانه‌ی  ده‌چوومه‌  ساڵ  كۆتایی  هه‌موو 
چاك  زۆر  چونكه‌  ده‌دا،  ئه‌نجام  تاقیكردنه‌وه‌م  ل��ه‌وێ‌ 
وانه‌ی پێده‌گووتم عاده‌ته‌ن به‌ شه‌هاده‌یه‌كی زۆر چاك 
پ��اش��ان ماڵمان  ت���ه‌واو ك��رد.  ت��ا شه‌شم  وه‌رده‌گ���ی���رام، 
حه‌وت،  پۆله‌كانی  بۆیه‌  ته‌ورێز،  بۆ  چوو  بۆكانه‌وه‌  له‌ 

هه‌شت، نۆ و ده‌م له‌ ته‌ورێز خوێند.

»باوكم وه‌زیری ده‌ره‌وه‌ی كۆماری كوردستان بوو« 
بۆچی ماڵتان له‌وێ‌ ڕۆیشت؟

به‌شداریكردبوو،  كوردستاندا  ك��ۆم��اری  له‌  باوكم 

)ژ.ك(  ك���ۆم���ه‌ڵ���ه‌ی  چ��الاك��ی��ی��ه‌ك��ان��ی  ل���ه‌  پ��ێ��ش��ت��ری��ش 
به‌شداریكردبوو و ناوبانگی زۆر و چالاكییه‌كی زۆری 
ك��ۆم��اری  ك��ه‌  پاشانیش  ب��ه‌ن��او وڵات����دا،  باڵ�وب��ب��ووه‌وه‌ 
قازی  پێشه‌وا  سه‌رۆكایه‌تی  به‌  دام���ه‌زرا  كوردستان 
محه‌مه‌د، باوكم وه‌زیر بوو له‌ كابینه‌كه‌ی بۆ كاروباری 
ده‌ن��ووس��ن،  م��ێ��ژوو  ئێستا  ك��ه‌  ك��ه‌س  زۆر  ده‌ره‌وه‌. 
ده‌ڵێن  هه‌ندێكیش  بووه‌،  موشاویر  وه‌زیری  ده‌نووسن 
نین،  راست  هیچیان  له‌ڕاستیدا  بووه‌.  ده‌ره‌وه‌  وه‌زیری 
حكومه‌ته‌كه‌ی  وه‌ك  راسته‌  دووان��ه‌  ئه‌و  نێوانی  به‌ڵكو 
ئێستای كوردستان، ئه‌وكاته‌ له‌لایه‌ن یه‌كێتی سۆڤێته‌وه‌ 
به‌ناوی  كه‌سێك  نه‌ده‌درا  كوردستان  كۆماری  به‌  ڕێگه‌ 
وه‌زیری ده‌ره‌وه‌ ده‌ستنیشانبكات، چونكه‌ ده‌یانووت گه‌ر 
به‌ته‌واوی  وه‌زیری ده‌ره‌وه‌ی هه‌بێت ده‌بێته‌ كۆمارێكی 
به‌ناونیشانی  دیاریكرا  وه‌زیرێك  له‌به‌رئه‌وه‌  سه‌ربه‌خۆ، 

)وه‌زیری موشاویر بۆ كاروباری ده‌ره‌وه‌(.
دوای هاتنه‌وه‌ی ده‌وڵه‌تی ئێران، تا ماوه‌یه‌ك گۆشه‌گیر 
له‌  بیستبوو ده‌یووت: من  لێم  بوو، كه‌م ده‌هاته‌ ده‌رێ‌، 
ده‌وره‌ی كۆماری كوردستان و له‌ ده‌وره‌ی كوردایه‌تیدا 
زۆرم گاڵته‌ به‌ خه‌ڵك كردووه‌ »ئه‌و كه‌سانه‌ی سه‌ر به‌ 

ده‌وڵه‌تن و دوای كوردایه‌تی ناكه‌ون«، ئێستا هه‌موویان 
حكومه‌ت  ئه‌وانه‌،  ده‌وره‌ی  لێده‌كه‌نه‌وه‌،  تۆڵه‌م  خه‌ریكن 
ق��ه‌ده‌غ��ه‌ی��ه‌، م��ن ده‌بێت  ه��ات��ووه‌ت��ه‌وه‌ و ك��وردای��ه‌ت��ی 
له‌به‌رئه‌وه‌  نایكه‌م.  به‌ڵام  بكه‌م،  شتانه‌  ئه‌و  ته‌حه‌مولی 
بڕیاریدا له‌ كوردستان بڕوات و ماڵمان هات بۆ ته‌ورێز، 
پیاوێكی عالم بوو و كاتی خۆی  به‌ڵام چونكه‌ بۆخۆی 
چ  پێنه‌ده‌كرد،  ئیشی  ب��ه‌ڵام  ت��ه‌واوك��ردب��وو،  مه‌لایه‌تی 
زانییان  كه‌  ته‌ورێز  مه‌لاكانی  چ  زانكۆ  مامۆستاكانی 
له‌گه‌ڵی  دۆستایه‌تییان  ته‌ورێز،  بۆ  هاتووه‌  وا  كه‌سێكی 
ده‌ستپێكرد به‌تایبه‌تی مامۆستایه‌كی كورد زۆر به‌ناوبانگ 
بوو،  تورجانیزاده‌  ئه‌حمه‌دی  مامۆستا  عیلم،  به‌  ب��وو 
قزڵجین  عه‌لی  مه‌لا  ئه‌ولادی  قزڵجین،  بنه‌ماڵه‌ی  ئه‌وانه‌ 
كه‌ ره‌ئیس عوله‌مای كورد بووه‌، هه‌موو بنه‌ماڵه‌كه‌شیان 
پیاوی گه‌وره‌ی عالم بوون، خۆیشی مه‌لایه‌تی كردبوو 
له‌ كوردستان، به‌ڵام مه‌یلی مه‌لایه‌تی نه‌ما و جلوبه‌رگی 
به‌  به‌ مامۆستای زانكۆ، چ  ته‌ورێز بوو  گۆڕی و هاته‌ 
بنه‌ماڵه‌ زۆر ئاشنای بنه‌ماڵه‌ی ئێمه‌ بوون چ وه‌ك خۆی 
زۆر ئاشنای باوكم بوو. له‌به‌رئه‌وه‌ تورجانیزاده‌ بوو به‌ 
ئه‌ڵقه‌ی په‌یوه‌ندیی له‌نێوان عالم و مامۆستایانی زانكۆی 

ته‌ورێز بوو  له‌  ئێمه‌  له‌به‌رئه‌وه‌ ماڵی  باوكم.  ته‌ورێز و 
چ  جا  عیلمی،  به‌حسی  و  كۆبوونه‌وه‌  بۆ  ناوه‌ندێك  به‌ 
له‌سه‌ر علومی عه‌ره‌بی و چ له‌سه‌ر علومی ئیسلامی و 
چ له‌سه‌ر ئه‌ده‌بی فارسی. ئه‌وان هانیان دا و وتیان تۆ 
ئه‌و عیلمه‌ی خوێندوته‌ و علومی ئیسلامی بۆ سوودی 
ئێران  ده‌وڵه‌تی  ت��اران  له‌  ئ��ه‌وه‌  ئێستا  وه‌رناگریت،  لێ 
مه‌زهه‌بن  سوننه‌  كه‌  عه‌ره‌بی  وڵاتانی  گوشاری  له‌ژێر 
ئیلاهیات  كۆلێجی  ل��ه‌  ت���اران  زان��ك��ۆی  ل��ه‌  ب��ڕی��اری��داوه‌ 
كۆرسێكی فیقه و ته‌فسیر و حه‌دیس به‌ ریوایه‌تی ئه‌هلی 
سوننه‌ دابنێت، چونكه‌ له‌ تاران هه‌ر به‌ ریوایه‌تی شیعه‌ 
و فیقهی جه‌عفه‌ری ده‌خوێنرێت و ته‌فسیر و حه‌دیسیش 
باوكم  ده‌خوێنرا.  شیعه‌  ئیمامه‌كانی  ریوایه‌تی  به‌  هه‌ر 
تاران بۆ مامۆستای  بۆ  بابێ‌  نارد  له‌ دوایان  وه‌رگیرا، 
ئه‌و به‌شه‌، ئه‌وه‌بوو به‌هۆی ئه‌وه‌ كه‌ باوكم چووه‌ ڕیزی 
ئه‌و  بوو چووه‌  ته‌مه‌نیدا  كۆتایی  له‌  دینییه‌وه‌  عوله‌مای 
عوله‌مای  جلوبه‌رگی  و  گ��ۆڕی  لیباسیشی  و  ڕی��زه‌وه‌ 
دینیی له‌به‌ركرد و چووه‌ تاران. له‌ تاران مامۆستایه‌كی 
تا  بوو  خۆی  دۆستی  زۆر  ئه‌ویش  كه‌  لێبوو  تریشی 
كۆتایی ته‌مه‌ن به‌یه‌كه‌وه‌ مانه‌وه‌، حاجی شێخولئیسلامی 

كوردستانییه‌، ئه‌ویش مامۆستای ئه‌و رشته‌یه‌ بوو، ئه‌و 
تا هه‌ردووكیان فه‌وتیان كرد و  دووانه‌ پێكه‌وه‌ مانه‌وه‌ 

فیقهی شافیعییان ده‌ووته‌وه‌. 
بۆ  ده‌ووت���ه‌وه‌،  ته‌فسیری  و  حه‌دیس  وان��ه‌ی  باوكم 
دوای  بۆیه‌  تاران،  بچێته‌  ماڵی  ناچاربوو  مه‌به‌سته‌  ئه‌م 
له‌  له‌ ته‌ورێز، ئه‌وجا من خوێندنم  چوار ساڵ خوێندن 
تاران درێژه‌پێدا، به‌ڵام له‌ ته‌ورێز دیاره‌ زمانی خه‌ڵكه‌كه‌ 
من  زۆرن��ا،  ب��ه‌ڵام  فێربووم،  توركی  منیش  و  توركییه‌ 
و  زم��ان  ب��ه‌  عه‌لاقه‌تمه‌ندی  بابمه‌وه‌  ل��ه‌  ل��ه‌ب��ه‌رئ��ه‌وه‌ی 
عه‌ره‌بی  ئه‌ده‌بی  دی��اره‌  مێشكمه‌وه‌،  چووبووه‌  ئ��ه‌ده‌ب 
ئه‌ده‌بی  ب��ه‌ڵام  رشته‌وه‌،  ئه‌و  نه‌چوومه‌  من  چونكه‌  نا، 
ئه‌ده‌بی  له‌گه‌ڵ   تێكه‌ڵبوون  له‌به‌ر  ك��وردی.  و  فارسی 
فارسی، نه‌په‌رژامه‌ سه‌ر توركی و هه‌ر به‌شی پێویستیی 
رۆژانه‌ی خۆم توركی فێربووم، به‌ڵام ساڵێكیان باوكمان 
له‌گه‌ڵماندا نه‌ما، ئه‌و ساڵه‌ من به‌ ته‌نها مامه‌وه‌ له‌ ته‌ورێز 
وایلێكردم  ئه‌وه‌  بوو،  كه‌م  هاوڕێشم  ده‌یه‌مدا،  پۆلی  له‌ 
له‌  گرنگ  ده‌وره‌یه‌كی زۆر  و  بمێنمه‌وه‌  ماڵه‌وه‌  له‌  هه‌ر 

مێژووی ئه‌ده‌بی فارسی به‌سه‌ربكه‌مه‌وه‌. 

له‌ ئه‌ده‌بیاتدا، مێژووی ئه‌ده‌بیاتی فارسی ده‌خوێنرا، 
به‌  ده‌ستمكرد  به‌ڵكو  نه‌كرد،  ب��ه‌وه‌  ئیكتیفام  من  ب��ه‌ڵام 
خوێندنه‌وه‌ی ئه‌ده‌بیاتی فارسی له‌ مێژووی ده‌ستپێكردن 
له‌  پێكهێنام  بۆ  بناغه‌یه‌كی  ئ��ه‌وه‌  سه‌رهه‌ڵدانییه‌وه‌،  و 
پێبه‌خشیوم  خۆشه‌ویستییه‌كی  و  ف��ارس��ی��دا  ئ��ه‌ده‌ب��ی 
تائێستاش ده‌ستم لێهه‌ڵنه‌گرتووه‌ و له‌گه‌ڵی ده‌ژیم، به‌ڵام 
له‌  تێكه‌ڵبووم،  كوردی  ئه‌ده‌بی  له‌گه‌ڵ  له‌منداڵییه‌وه‌  من 
كۆتایی كۆماری كوردستان به‌حاڵ وه‌بیرمدێته‌وه‌ باوكم 
شیعر و سروودی كوردی فێرده‌كردم. باوكم زۆر له‌ ماڵ 
نه‌ده‌بوو، به‌ڵام كه‌ ده‌هاته‌وه‌ هه‌موو جارێك چه‌ند ڕۆژ 
له‌ ماڵ ده‌بوو، كۆڵێك سروود و شیعری له‌گه‌ڵ  خۆی 
نووسین  و  ئه‌ده‌بیات  ئه‌هلی  بۆخۆیشی  و  ده‌هێنایه‌وه‌ 
بوو، قه‌ڵه‌مێكی زۆر به‌توانای هه‌بوو چ له‌ فارسی و چ له‌ 

كوردیدا، ئیتر منی فێر ده‌كرد.
من ئێستاش له‌بیرمه‌ منداڵان شیعرێكیان ده‌خوێنده‌وه‌، 
و  ده‌مانخوێنده‌وه‌  ه��ه‌را  به‌  و  ده‌ڕۆیشتین  به‌كۆڵاندا 

ده‌مانووت:
ئه‌گه‌ر مه‌ردی كوڕی كوردی له‌ ئاساری عه‌جه‌م هه‌ڵده‌

له‌ پێچكه‌ و باره‌گاهی ته‌ختی جه‌م هه‌ڵده‌ 

خ��ۆ دی���اره‌ ئ��ه‌م��ه‌ ج��ن��ێ��وب��وو، ئ��ه‌م س����رووده‌ له‌نێو 
منداڵان بڵاوبوویه‌وه‌، منداڵبووین دارمان ده‌هێنا سواری 

ده‌بووین و ده‌مانووت:
عه‌جه‌م كلكت باده‌م 

به‌ قوڕێتدا ده‌م
به‌ یادی منداڵی، ئه‌و شیعرانه‌ ناڵێیته‌وه‌؟

تاڵی و  ئه‌و  ئێستا  به‌ڵام  ده‌یڵێمه‌وه‌،  تر  سه‌د جاری 
زبریی شۆڤێنێتییه‌ی تێدا نییه‌. ئێستا كه‌ ده‌ڵێم له‌ ئاساری 
عه‌جه‌م هه‌ڵده‌، میلله‌تی ئێرانم نایه‌ته‌وه‌ به‌رچاو، زمان و 
هه‌موو  ئه‌وانه‌م  من  به‌رچاو،  نایه‌ته‌وه‌  فارسیم  ئه‌ده‌بی 
خۆشده‌وێت، ئێستا له‌ زهنی مندا كه‌ ده‌ڵێم عه‌جه‌م، یانی 
هه‌ندێك  له‌به‌ركردنی  بۆ  پاشانیش  ئێرانی.  داگیركه‌ری 
پاداشتی ده‌دامێ‌  باوكم  شیعر و سروودی نیشتیمانی، 

و چه‌ندین شیعری حاجی قادری كۆییم له‌به‌ركردووه‌.
كه‌ چوویته‌ تاران چۆن درێژه‌ت به‌ خوێندن دا؟

كه‌ چوومه‌ تاران زۆر خۆشبوو بۆ من، چونكه‌ زمانی 
فه‌رمیی هه‌موو خه‌ڵكه‌كه‌ فارسی بوو و منیش فارسیم 

ده‌زانی.



34

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«

ته‌مه‌نت چه‌ند ساڵ بوو ماڵتان چووه‌ تاران؟
ته‌مه‌نم 17 ساڵان بوو، پۆلی )11 و 12(م له‌وێ‌ خوێند، 
له‌سه‌ره‌تادا زۆر ده‌ترسام، چونكه‌ بیستبووم ده‌یانووت 
خه‌ڵكی تاران زۆر نوكته‌ ده‌ڵێن، زۆر گاڵته‌ به‌وانه‌ ده‌كه‌ن 
ئه‌سڵه‌ن  واده‌رنه‌چوو،  چووم  كه‌  به‌ڵام  نازانن،  فارسی 
خه‌ڵكی تاران زۆر كه‌م بوو له‌ پۆله‌كه‌مان وه‌ك هه‌موو 
ئێران  ناوچه‌كانی  هه‌موو  خه‌ڵكی  دونیا  پایته‌ختێكی 
خوێندن،  بۆ  ده‌ه��ات  كوڕیان  و  ب��وو  ت��اران  له‌  ماڵیان 
پۆله‌كه‌مان 80 كه‌س ده‌بوو، ره‌نگه‌ 20 كه‌سیان تارانی 
دووه‌م  پێنه‌ده‌كه‌نی.  به‌كه‌س  كه‌س  له‌به‌رئه‌وه‌  بووبن، 
به‌جۆرێك  چاكبوو  زۆر  فارسیم  ئه‌ده‌بی  بناغه‌ی  خۆم 
من له‌ پۆله‌كه‌دا به‌رزترین نمره‌ی زمان و ئه‌ده‌بم هێناوه‌، 
بۆیه‌ زۆر مورتاح بووم له‌پۆله‌كه‌دا و خه‌ڵكه‌كه‌ش زۆر 
كراوه‌بوون و زۆری پێنه‌چوو ده‌سته‌یه‌ك هاوڕێی زۆر 
كۆڕێكمان  و  كۆبووینه‌وه‌  له‌یه‌ك  هاوته‌مه‌ن  و  چ��اك 

سازكرد.
پێشتر پێشبینیی ئه‌مه‌ت ده‌كرد؟

پێشتر پێشبینیی ئه‌وه‌م نه‌كرد، چوار ساڵ له‌ ته‌ورێز 
چوار هاوڕێم بۆ په‌یدا نه‌بوو، نه‌چوومه‌ ماڵی هیچ كه‌س 

و كه‌سیش نه‌هاته‌ ماڵم.
دواتر له‌ چی وه‌رگیرایت؟

له‌ حقوق وه‌رگیرام به‌حه‌زی خۆم، من ساڵێك هه‌ر 
نه‌مویست  حقوق  ل��ه‌  جگه‌  ل��ه‌ب��ه‌رئ��ه‌وه‌ی  وه‌رن��ه‌گ��ی��رام 
ڕاسته‌  حقوق  چومه‌  كه‌  بچم،  تر  ڕشته‌یه‌كی  هیچ  بۆ 
ئه‌و  هه‌رگیز  به‌ڵام  هه‌بوو،  ب��راده‌رم  و  دۆست  له‌وێش 
كۆڕه‌ میهره‌بان و خۆشه‌م بۆ دروست نه‌بووه‌وه‌ كه‌ له‌ 

دواقۆناغی ئاماده‌یی هه‌مبوو.

»له‌ ماڵی ئێمه‌ خه‌ڵك سوێندی بۆ كوردایه‌تی 
خواردووه«

سیاسه‌تدا  ل��ه‌گ��ه‌ڵ   ئاشنایه‌تیت  قۆناغێكدا  چ  ل��ه‌ 
په‌یداكرد؟

ئاشنایه‌تیم  س��اڵ��ێ��ك��دا  چ  ل��ه‌  ده‌ق��ی��ق  بڵێم  ن��ات��وان��م 
كه‌  له‌وكاته‌وه‌  له‌ڕاستیدا  په‌یداكرد،  سیاسه‌تدا  له‌گه‌ڵ  
چاومكرده‌وه‌ و به‌شی ئه‌وه‌نده‌ ئه‌قڵم په‌یداكرد كه‌ خه‌ڵك 
بناسم، له‌وكاته‌وه‌ بمه‌وێت و نه‌مه‌وێت له‌گه‌ڵ  سیاسه‌تدا 
منیش  و  ده‌ك��رد  سیاسه‌تی  باوكم  چونكه‌  ئاشنابووم، 
له‌ماڵێكدا بووم هه‌موو ڕۆژێك باس باسی سیاسه‌ت بوو. 

من ئێستا ئه‌وه‌نده‌م له‌بیره‌ كه‌ خه‌ڵك ده‌هاتن سوێندیان 
ده‌خوارد بۆ كۆمه‌ڵه‌ی )ژ.ك(، عاده‌تی كۆمه‌ڵه‌ی )ژ.ك( 
وابوو ئه‌و كه‌سانه‌ی كه‌ سوێند ده‌خۆن ده‌بێت ده‌ست به‌ 
قورئان و ئاڵای كوردستاندا بنێن، باوكم یه‌كێك له‌وانه‌ 
ده‌قیقه‌ن  نه‌مده‌زانی  من  سوێندداوه‌.  خه‌ڵكی  كه‌  بووه‌ 
حه‌وشێكی  ده‌هاتن  خه‌ڵك  له‌بیرمه‌  چییه‌،  ئامانجه‌كه‌ 
گه‌وره‌مان هه‌بوو، حه‌وزێكی تێدا بوو كه‌ له‌ كارێزێكه‌وه‌ 
ئ����اوی ب��ۆ ده‌ه�����ات، ه���ه‌رك���ه‌س ده‌ه����ات ل���ه‌و ح���ه‌وزه‌ 
دیوه‌خانه‌كه‌،  بۆ  ده‌چ��وو  پاشان  ده‌گ��رت  ده‌ستنوێژی 
باوكم منی بانگده‌كرد و ده‌یووت وه‌ره‌ دانیشه‌ له‌ لام، 
ئه‌وان بۆخۆیان ده‌ستیان به‌ قورئاندا ده‌دا، من له‌ مانای 
قسه‌كانیان تێنه‌ده‌گه‌شتم، دواتر گه‌وره‌بوو ئه‌وه‌م زانی. 
شتێكی تر كه‌ ده‌كرا، مه‌ولودی بوو. مه‌ولودی، كرابوو 
به‌ بۆنه‌یه‌ك بۆ كۆبونه‌وه‌ی خه‌ڵك و وتاردان، خه‌ڵكێكی 
زۆر بانگده‌كران، مه‌لایه‌ك مه‌ولودنامه‌ی ده‌خوێنده‌وه‌. من 
له‌ مه‌ولودییه‌كه‌ هه‌ر ئه‌وه‌نده‌م له‌بیره‌ خورما و نوقوڵم 
به‌رده‌كه‌وت، به‌ڵام ده‌زانم جگه‌ له‌ مه‌لاكه‌ی مه‌ولودنامه‌ی 
ده‌خوێنده‌وه‌.  شیعریان  دیكه‌ش  كه‌سی  ده‌خوێنده‌وه‌، 
ئه‌وكاته‌ نه‌مده‌زانی شیعره‌كه‌ چییه‌، به‌ڵام دواتر ده‌مزانی 

شاعیره‌كانی  و  مینه‌  خاڵه‌  ئه‌وه‌یان  و  هه‌ژاره‌  ئه‌وه‌یان 
كه‌  له‌و سه‌رده‌مه‌دا  منداڵێكبووم  ئه‌و سه‌رده‌مه‌ن.  تری 
ئاڵای كوردستانیان له‌ مهاباده‌وه‌ هێنا بۆ بۆكان، باوكم 
هاتبوون  شاندێك  له‌گه‌ڵ   باوكم  چونكه‌  نه‌بوو،  له‌وێ 
عیراقه‌وه‌  كوردستانی  له‌ڕێی  تا  عیراق  كوردستانی  بۆ 
بچن بۆ حه‌ج، به‌ڵام لێره‌ له‌ كوردستانی عیراق ئه‌ركیان 
تووشی  پاشماوه‌كه‌ی  كه‌  هیوا  حیزبی  له‌گه‌ڵ   ئه‌وه‌بوو 
شڵه‌ژانێك ببوو هه‌روه‌ها له‌گه‌ڵ  كورده‌كانی دانیشتووی 
كوردستان به‌تایبه‌ت سلێمانی و ره‌واندوز كه‌ ده‌یانووت 
كوردی تێكۆشه‌ری زۆره‌ تا له‌گه‌ڵ  ئه‌وان گفتوگۆ بكات. 
ئێران  له‌  بابم  كوردستان  بۆ  ه��ات  ئاڵاكه‌  كاتێك  بۆیه‌ 
ناوشار  له‌  له‌بیره‌ خه‌ڵكێكی زۆر  ئه‌وه‌نده‌م  به‌ڵام  نه‌بوو، 
له‌گه‌ڵ   ئه‌و  بردمی،  له‌گه‌ڵ  خۆی  باپیرم  چوونه‌ده‌ر. من 
چه‌ند كه‌سێكی هاوته‌مه‌نی خۆی وه‌ك حاجی بابه‌شێخ كه‌ 
دوایی بووه‌ سه‌رۆك وه‌زیران، پاسێكیان په‌یداكرد و ئه‌وان 
سواربوون، خه‌ڵكی دیكه‌ به‌ پێ‌ رۆیشتن، من له‌و پاسه‌دا 
بووم، جێگایه‌ك هه‌بوو له‌ ده‌ره‌وه‌ی شار، ئێستا كه‌وتۆته‌ 
ناو شاری بۆكان، پێیانده‌گووت »كێله‌شین« له‌ كێله‌شین 
ماچیان  گرتوو  ئاڵایان  هه‌موو  هاتوو  ئاڵا  و  ڕاوه‌ستان 

كرد، به‌ هه‌زاران خه‌ڵك ئه‌م ئاڵایه‌یان به‌ ناوه‌ڕاستی شاردا 
هێنا تا بردیانه‌ سه‌ر قه‌ڵاكه‌ی بۆكان كه‌ قه‌ڵای سه‌رداری 
پێده‌ڵێن، له‌سه‌ر ئه‌م قه‌ڵایه‌ خه‌ڵكێكی زۆر راوه‌ستابوون، 

دیاربوو شیعریان ده‌ووت.
»له‌ ته‌مه‌نی 17 ساڵیدا بوومه‌ ئه‌ندامی حزب«

باشه‌ مامۆستا موهته‌دی كه‌ی به‌شێوه‌یه‌كی ره‌سمی 
بوویته‌ ئه‌ندامی حزب؟

نه‌چووبوومه‌  هێشتا  ب��وو،  ساڵیدا   17 ته‌مه‌نی  له‌   
ئامۆزایه‌كم  من   ،11 پۆلی  له‌  بووم  خوێندكار  و  زانكۆ 
ناوی حه‌سه‌ن بوو له‌گه‌ڵ  كه‌سێكی تر ناوی كاك هه‌مزه‌ 
كوردستان  ك��ۆم��اری  و  )ژ.ك(  ده‌وره‌ی  له‌  ئ��ه‌و  ب��وو، 
تێكۆشابوو، ئه‌م سیانه‌ پێكه‌وه‌ كۆمیته‌یه‌كمان دانا. پاش 
ماوه‌یه‌ك كۆمیته‌كه‌مان كاریكرد، زانیمان ده‌بێت پیاوێكی 
له‌ ئێمه‌ ده‌سه‌ڵاتدارتری تێدابێ‌ بۆ ئه‌وه‌ی گه‌ر پاره‌یه‌كمان 
ویست بتوانین لێی وه‌رگرین، له‌به‌رئه‌وه‌ كاك سه‌عدی 
ماممان بانگهێشتكرد و هاته‌ ناو كۆمیته‌كه‌مان و بووینه‌ 
ناوێكی دوورودرێ��ژی  ئه‌و كۆمیته‌یه‌ هیچ  چوار كه‌س. 
نه‌بوو، ناوماننابوو »رزگاری« هه‌ر خۆمان ناوماننابوو 

رزگاری.

من دواناوه‌ندیم ته‌واوكرد، له‌ تاران چوومه‌ كۆلێجی 
قبوڵكرابوون.  زۆر  خه‌ڵكێكی  یاسا  كۆلێجی  له‌  یاسا، 
ئ��ه‌وه‌ب��وو  س��ه‌رن��ج��ڕاك��ێ��ش  زۆر  شتێكی  زان��ك��ۆ  ل��ه‌ 
ب��ه‌دوای  بناسین  یه‌كتری  ئ��ه‌وه‌ی  به‌بێ‌  هه‌ریه‌كێكمان 
یه‌ك شته‌وه‌بووین، ئه‌ویش ئه‌وه‌بوو بزانین ئه‌مساڵ له‌ 
زانكۆی تاران چه‌ند كورد قبوڵ بووه‌. مانگی به‌سه‌ردا 
بیانناسین،  توانیمان  ئێمه‌  بوو  تێنه‌په‌ڕی هه‌رچی كورد 
پاشانیش كه‌وتینه‌ خۆڕێكخستن. ئه‌مه‌ یه‌كه‌م رێكخستنی 
رزگ��اری  كۆمیته‌كه‌ی  دوای  بوو  كۆمه‌ڵ  به‌  و  گ��ه‌وره‌ 
زانستگای  له‌  كورد  خوێندكارانی  »یه‌كێتی  ناوماننا  و 
تاران«. پاش ئه‌وه‌ی له‌ شاره‌كانی تریش زانكۆ كرایه‌وه‌ 
»یه‌كێتی  ب��ۆ  گ���ۆڕی  ن��اوه‌ك��ه‌ی��م��ان  لێبوو،  ك���وردی  و 
هه‌موو  ئێران«.  زانستگاكانی  له‌  ك��ورد  خوێندكارانی 
نه‌بوو  ك��ه‌س  و  ده‌چ��ووی��ن  مه‌سه‌له‌كان  بۆ  به‌یه‌كه‌وه‌ 
پێكهێنا  كۆمیته‌كه‌یان  ئه‌وانه‌ی  به‌ڵام  بێت،  سه‌رۆكمان 
سه‌راجی  حه‌مه‌ده‌مینی  ژی��ان،  )ع��ه‌زی��زی  ئه‌مانه‌بوون 
ئه‌مه‌  م��ن(،  و  ق��ازی  ئه‌میری  و  ئیسحاقی  مسته‌فای  و 
هه‌موومان  ئ��ه‌وك��ات  ئێمه‌  ب��وو.  سه‌ره‌كییه‌كه‌  كۆمیته‌ 
100% كوردستانیانه‌ بیرمانده‌كرده‌وه‌ و ده‌مانووت كورد 

ده‌بێت  نیشتمانه‌،  ی��ه‌ك  كوردستان  و  نه‌ته‌وه‌یه‌  ی��ه‌ك 
ده‌وڵه‌تی سه‌ربه‌خۆی كوردی دروستبێت. بێگومان به‌م 
بۆیه‌  دانێین،  ئاشكرا  شتێكی  نه‌مانده‌توانی  په‌یڕه‌وه‌وه‌ 
یه‌كێتی خوێندكارانی كورد وه‌ك حیزبێكی زۆر نهێنیكار 
و پته‌وی لێهات، به‌ڵام ئه‌وكاته‌ سه‌رده‌مێك بوو كه‌ ورده‌ 
رێگا  ئێران.  ده‌گه‌یشته‌  دیموكراسی  و  ئ��ازادی  ورده‌ 
جۆراوجۆره‌كانی  پارێزگا  خوێندكارانی  یه‌كێتی  درابوو 
و  خ��ۆراس��ان  خوێندكارانی  وه‌ك  دروستببن،  ئ��ێ��ران 
خوێندكارانی ئه‌سفه‌هان. ئێمه‌ له‌وه‌ سوودمان وه‌رگرت 
بۆ ئه‌وه‌ی یه‌كێتییه‌كی خوێندكارانی كوردیی وا دابنێین 
كه‌ بیروباوه‌ڕێكی قابیلی ئاشكراكردنی هه‌بێت و بچین 
وڵاتانی  له‌  ل��ه‌وه‌دای��ه‌  سه‌یره‌كه‌  وه‌رگ��ری��ن.  بۆ  مۆڵه‌تی 
به‌ڵام  ك��ورد،  بڵێت  نییه‌  قه‌ده‌غه‌  تێدایه‌  ك��وردی  كه‌  تر 
په‌یڕه‌و  كه‌  ئێران  له‌  ئێمه‌  كوردستان.  بڵێت  قه‌ده‌غه‌یه‌ 
یه‌كێتی  نووسیمان  پێشكه‌شكرد،  پرۆگرامه‌كه‌مان  و 

خوێندكارانی كورد.

هۆكاری ئه‌وه‌ چی بوو؟ 
هۆكاره‌كه‌ی ئه‌وه‌بوو له‌ ئێران بڵێیت كوردستان به‌ 
یه‌ك ئوستان ده‌ووترێت ئه‌ویش سنه‌یه‌، ئیتر كرماشانی 

له‌گه‌ڵ  نابێت هه‌روه‌ها ئازه‌ربایجانی له‌گه‌ڵ  نابێت كه‌ 
له‌به‌رئه‌وه‌  بۆكان.  و  مهاباد  و  موكریان  له‌  عیباره‌ته‌ 
ده‌بوو بڵێین كورد، ده‌وڵه‌تیش په‌یڕه‌و و پرۆگرامه‌كه‌ی 
ئێمه‌ی له‌سه‌ر ئه‌وه‌ راگرت. وتی نابێت بنووسن كورد 
كوردستان.  بنووسن  ده‌بێت  ره‌گه‌زییه‌،  شتێكی  ئه‌مه‌ 
خه‌ڵكه‌كه‌ی  چونكه‌  بكه‌ین،  ئه‌وه‌  نه‌بووین  ئاماده‌  ئێمه‌ 
تۆ  كه‌  باشبوو  یه‌ك شتی  به‌ڵام  بچێت،  نه‌یده‌توانی  تر 
په‌یڕه‌و و پڕۆگرامێكت پێشكه‌شده‌كرد بۆ ئه‌وه‌ی مۆڵه‌ت 
بۆت  ده‌ه��ات��ه‌وه‌  بۆ  مۆڵه‌تت  ئه‌وكاته‌ی  تا  وه‌ربگریت، 
هه‌بوو چالاكیی بكه‌یت به‌پێی یاسا. ئێمه‌ له‌وه‌ سوودمان 
بۆیه‌  نه‌هێنایه‌وه‌،  وه‌ڵام��ه‌ك��ه‌ی  ده‌وڵ���ه‌ت  كه‌  وه‌رگ���رت 
یه‌كێتییه‌  ئه‌م  ده‌ك��رد.  ئاشكرا  به‌  خۆمان  چالاكیی  ئێمه‌ 
له‌واقیعدا بووبوو به‌ سه‌رپۆشێك بۆ یه‌كێتییه‌ ئه‌سڵییه‌كه‌ 
و ژماره‌یه‌ك له‌ هاوڕێكانی خۆمان كرد به‌ به‌رپرس و 
مه‌ئمور كه‌ سه‌رپه‌رشتیی ئه‌م یه‌كێتییه‌ ئاشكرایه‌ بكه‌ن 
و ئێمه‌ش له‌ ژێر سایه‌ی ئه‌واندا خۆمان بشارینه‌وه‌ و 
ئه‌مه‌ ده‌ورانێكی  به‌ڕێوه‌به‌رین،  نهێنیی خۆمان  چالاكیی 
زۆر خاوه‌ن به‌هره‌ و ده‌ستكه‌وت بوو بۆ بزووتنه‌وه‌ی 

كوردایه‌تی له‌ ئێران.

ئه‌و یه‌كێتییه‌ی ئێوه‌ چه‌ند ساڵ له‌ كاركردن به‌رده‌وام بوو؟
ئه‌مه‌ له‌ 1958 تا 1961 بوو كه‌ من رۆیشتم له‌ ئێران 
و هاتم بۆ پێشمه‌رگایه‌تی بۆ كوردستانی عیراق، تا 61 
 63 ناوه‌ڕاستی  تا  61ه‌وه‌  له‌  به‌شداربووم،  تێیدا  خۆم 
ئه‌وكاته‌ی  تا  بده‌ن،  به‌ چالاكیی خۆیان  توانییان درێژه‌ 
ئێران ئۆپراسیۆنێكی زۆر گه‌وره‌ی  ئه‌منیه‌تی  سازمانی 
كرده‌ سه‌ر خوێندكاران، به‌ڵام ئه‌وكاته‌ من ساڵ و نیوێك 

بوو رۆیشتبووم.

به‌  په‌یوه‌ندییه‌كی  ج��ۆره‌  هیچ  ئێوه‌  یه‌كێتییه‌ی  ئه‌و 
حزبی یموكراته‌وه‌ هه‌بوو؟

دروستكرد  كوردمان  خوێندكارانی  یه‌كێتی  كه‌  ئێمه‌ 
له‌  كه‌سێك  ئ��ه‌گ��ه‌ر  ن��ه‌ب��ووی��ن.  حیزبێك  هیچ  ب��ه‌  س��ه‌ر 
له‌گه‌ڵ   بووبێت  په‌یوه‌ندییه‌كی  نهێنیی  به‌  ئێمه‌ومانان 
چونكه‌  ن��ه‌ب��ووه‌،  لێی  ئ��اگ��ام  م��ن  دی��م��وك��رات،  حیزبی 
ئه‌وانه‌ی  به‌تایبه‌ت  به‌ته‌مه‌نتربوون  ئێمه‌  له‌  هه‌ندێكیان 
خه‌ڵكی مه‌هاباد بوون و حیزبی دیموكراتیش له‌كۆنه‌وه‌ 
له‌ مهاباد چالاكیی هه‌بوو. ئه‌گه‌ر ئه‌وانه‌ په‌یوه‌ندییه‌كیان 
هیچ  و  نه‌بووه‌  ئاشكرا  ئێمه‌  بۆ  له‌حیزبایه‌تیدا  بووبێت 

حیزبی  ب��ۆ  ئیشیان  چونكه‌  ن��ه‌ب��وو،  ك��اری��گ��ه‌ری��ی��ه‌ك��ی 
دیموكرات نه‌ده‌كرد هه‌تا ورده‌ ورده‌ یه‌كێتی خوێندكاران 
زۆر په‌ره‌یسه‌ند له‌ زانستگای تارانه‌وه‌ بۆ زانستگاكانی 
په‌یوه‌ندییه‌كه‌مان  ب��ڕی��ارم��ان��دا  ئێمه‌  ت��ر،  ش��اره‌ك��ان��ی 
غه‌یری خوێندكاران  بۆ  ناو شاره‌كان،  بۆ  په‌ره‌پێبده‌ین 
قوتابخانه‌كانی  خوێندكارانی  روومانكرده‌  و  چووین 
ن��اوه‌ن��دی و دوان���اوه‌ن���دی. ل��ه‌ب��ه‌رئ��ه‌وه‌ی ل��ه‌ ئ��ێ��ران به‌ 
خوێندكارانی زانكۆ ده‌ڵێن دانیشجوو و به‌ خوێندكاری 
یه‌كێتییه‌كه‌مان  ئێمه‌  دانیشئاموز،  ده‌ڵێن  قوتابخانه‌ش 
فراوانكرد و توانیمان كۆمیته‌ی دانیشئاموز دروستبكه‌ین 
له‌ شاره‌كان. ئه‌م زیاد په‌ره‌سه‌ندنه‌ ئێمه‌ی ترساند، خه‌ڵك 

له‌ په‌ره‌نه‌سه‌ندن و ئێمه‌ له‌ په‌ره‌سه‌ندن ترساین.

ب���ۆچ���ی ل���ه‌ ف���راوان���ب���وون���ی خ���ه‌ب���ات و ب���ازن���ه‌ی 
رێكخستنه‌كانتان ده‌ترسان؟

له‌ سۆڤیه‌ت  بارزانی  چونكه‌ ئه‌وكاته‌ مه‌لا مسته‌فای 
چالاكیی  كوردستان  دیموكراتی  پارتی  و  هاتبووه‌وه‌ 
كوردستانی  له‌  روویان  هه‌موولا  ئیتر  ده‌ستپێكردبوو، 
ب��وو كه‌ شۆڕشی  ئ��ه‌وه‌ش  ب��وو، س��ه‌روب��ه‌ن��دی  عیراق 

 ،1961 له‌  ده‌ستپێبكات  عیراق  كوردستانی  له‌  ئه‌یلول 
ئه‌وه‌ وای له‌ ئێمه‌ كرد، چونكه‌ له‌وێ‌ حیزبی فه‌رمی هه‌یه‌ 
دابنێن  لێره‌  حیزبێك  ئێمه‌  مسته‌فاش سه‌رۆكه‌،  مه‌لا  و 

ئه‌وه‌ دووبه‌ره‌كی دروستده‌كات.

نیشتیمانی  به‌رسیارێتی  به‌  بوو  هه‌ستكردن  ئه‌مه‌ 
له‌وكاته‌دا؟

ك��ۆم��ه‌ڵ  ب��ه‌  و  ك��ۆب��ووی��ن��ه‌وه‌  خ��ۆم��ان  زۆر،  زۆر 
له‌ كوردستان و دوو  نابێت دوو حیزب  بڕیارماندا كه‌ 
نه‌هاتبوو  بۆ  په‌یامێكیشمان  هیچ  هه‌بێت.  سه‌رۆكیش 
ئ��ه‌وه‌ی  به‌هۆی  ب��وو  ئ��ه‌وه‌  نه‌ناردبوو،  په‌یامیشمان  و 
بنێرین. دیاره‌ ئه‌وه‌ بۆچوونی ئه‌وكاته‌ بوو،  ئیتر په‌یام 
ئێستا من لایه‌نگری پلۆڕالیزمم، له‌جیاتی یه‌ك سه‌رۆك 
له‌جیاتی یه‌ك حیزب  ده‌كرێت چه‌ند سه‌رۆك هه‌بێت و 
بڕوامان  له‌ڕاستیدا  به‌ڵام  ده‌كرێت چه‌ند حیزب هه‌بێت، 
نه‌ته‌وه‌یه‌،  یه‌ك  و  نیشتمان  یه‌ك  كوردستان  كه‌  وابوو 
ئه‌وكاته‌  ده‌وێ��ت.  سه‌رۆكی  یه‌ك  ده‌وێ��ت،  حیزبی  یه‌ك 
ئێمه‌ی  ده‌بوو  پێخۆش  زۆری  بوایه‌  ئۆجه‌لان  عه‌بدوڵڵا 
ئاوا ببینیایه‌، بۆیه‌ ده‌ستمانكرد به‌وه‌ی په‌یوه‌ندی بگرین. 

كابرایه‌كی زۆر پیاوچاك و تێكۆشه‌ری كۆن هه‌بوو له‌ 
بۆكان، هه‌م له‌ زه‌مانی )ژ.ك( و هه‌م له‌ زه‌مانی كۆماری 
له‌  و  بۆ كوردستان  رایكرد  ئه‌وه‌ش  دوای  كوردستان، 
كاسبی  گ��ه‌ڕاب��ووه‌وه‌  ساڵ  چه‌ند  دوای  ب��وو،  سلێمانی 
نارد  پێدا  نامه‌یه‌كمان  و  هه‌ڵبژارد  ئه‌ومان  ئێمه‌  ده‌كرد. 
نارد،  پێدا  نامه‌كه‌ش ڕاسپارده‌یه‌كی زارەكيمان  و پێش 
زۆری پێنه‌چوو وتی »ڕاستییه‌كه‌ی هیچ كه‌سم نه‌دیووه‌.« 
وتمان »بۆ؟« وتی »ئه‌وانه‌ی من ده‌مناسین كه‌ وه‌ختی 
خۆی له‌ سلێمانی بووم هه‌موویان ئێستا قاچاغن.« ئه‌مه‌ 
پێش  ب��وو،  ئه‌یلول  شۆڕشی  ده‌ستپێكردنی  سه‌ره‌تای 
ئه‌حمه‌د  ئیبراهیم  وتی »من  ده‌ستپێبكات.  ئه‌وه‌ی شه‌ڕ 
و نوری ئه‌حمه‌د ته‌هام ده‌ناسی و له‌گه‌ڵ  ئه‌و دووانه‌ 
قاچاغن،  هه‌ردووكیان  ئێستا  به‌ڵام  هه‌بوو،  په‌یوه‌ندیم 

له‌به‌رئه‌وه‌ نه‌متوانی كه‌س ببینم.«
هی  ده‌ستیپێكرد،  ته‌قه‌  ئه‌مجا  پێچوو  م��اوه‌ی��ه‌ك��ی 
ئه‌یلول، دیسان ناردمانه‌وه‌، چونكه‌ بۆخۆی كاسب بوو، 
ئه‌مانه‌ش  ده‌ه��ات،  بۆ  لۆكسی  ده‌كڕی و سابونی  چای 
ته‌گه‌رانی كه‌ خه‌ڵكی  قاله‌  به‌ناوی  به‌هۆی كه‌سێك بوو 
ئه‌م ته‌گه‌رانه‌ی شارباژێڕ بوو، قاچاغچێتی و مامه‌ڵه‌ی 

ئ��ه‌وه‌ش��دا سیاسه‌تی ده‌ك���رد. مه‌لا  ل��ه‌گ��ه‌ڵ   ده‌ك���رد و 
عه‌بدوڵڵا ئاشنای ئه‌و بوو، مه‌سه‌له‌كه‌ی بۆ قاله‌ ته‌گه‌رانی 
ئه‌حمه‌د  بۆ  مه‌سه‌له‌كه‌ی  ته‌گه‌رانیش  قاله‌  گێڕابوویه‌وه‌، 
تۆفیق باسكردبوو. مه‌لا عه‌بدوڵڵا ئه‌وانی نه‌دیبوو، به‌ڵام 
قاله‌ ته‌گه‌رانی وتبووی من دوو كه‌س ده‌ناسم كه‌ بابه‌تی 
ئه‌و راسپارده‌یه‌ی تۆن و ده‌تبه‌مه‌ لای ئه‌وان. بردبوویه‌ 
و  تۆفیق  ئه‌حمه‌د  بڵێین  ئیسحاقی،  ع��ه‌ب��دوڵاڵ�ی  لای 
سلێمانی موعینی كه‌ پێیانده‌ووت فایه‌قی ئه‌مین ئه‌حمه‌د 
تۆفیق ئه‌وكاته‌ به‌رپرس و كاربه‌ده‌ستی دیموكرات بوو، 
گه‌وره‌یان  رێكخستنێكی  ئ��ه‌وان  ده‌بیستێت  قسه‌كه‌  كه‌ 
ل��ه‌گ��ه‌ڵ��ه‌ و خه‌ڵكی  ه��ه‌م��وو خ��وێ��ن��دك��اران��ی��ان  ه��ه‌ی��ه‌ و 
شاره‌كانیشیان زۆر له‌گه‌ڵ  كه‌وتووه‌، بۆیه‌ وه‌كو حه‌وت 
مێشیان له‌ كلۆره‌ دارێكدا دۆزیبێته‌وه‌ وابوو، چونكه‌ ئه‌و 
شه‌قوشڕ  زۆر  دیموكرات  حیزبی  رێكخستنی  وه‌خته‌ 
گیرابوو،  لێ‌  زۆر  خه‌ڵكیان  نه‌مابوو،  كه‌سیان  ب��وو، 
ناكۆكی و دووبه‌ره‌كی ناوخۆیی هه‌ر به‌ جارێ‌ بڕستی 
نامه‌یه‌كی  و  ده‌گ��رێ‌  عه‌بدوڵڵا  مه‌لا  ئیتر  بڕیبوون.  لێ 
پێدا ده‌نووسێ‌ و ده‌ڵێ‌ وه‌ڵڵا ئه‌و كه‌سه‌ی تۆ به‌دوایدا 
ده‌گه‌ڕێی منم، به‌ڵێ‌ ئێمه‌یش وه‌كو ئه‌وان بیرده‌كه‌ینه‌وه‌، 

و  هه‌یه‌  حیزبمان  یه‌ك  و  نیشتیمانه‌  یه‌ك  كوردستان 
ئه‌و  ئه‌وانه‌ی  »ته‌بعه‌ن  نییه‌  پارتیش  و  ئێمه‌  جیاوازیی 
وت.  ئێمه‌  به‌  وای  به‌ڵام  نه‌بوو«،  ڕاست  هیچیان  وتی 
هه‌روه‌ها وتبووی گه‌وره‌ی هه‌مووشمان مه‌لا مسته‌فایه‌، 
به‌ڵام وه‌كو دوو لق ئیشده‌كه‌ین، لقێك بۆ عیراق و لقێك 
بۆ ئێران، ئه‌وه‌ ئیبراهیم ئه‌حمه‌د به‌رپرسی لقی عیراقه‌ و 
پاشانیش  ئێرانم،  لقه‌كه‌ی كوردستانی  به‌رپرسی  منیش 
نامه‌یه‌كی گه‌رموگوڕ و هانده‌رانه‌ی نووسیبوو بۆ ئێمه‌.

ئه‌و نامه‌یه‌ت لاماوه‌؟
ئیتر  خوێندكاران  ئێمه‌ی  لان��ه‌م��اوه‌.  هیچم  نه‌وه‌ڵڵا 
حه‌زمان په‌یداكرد، زانیمان كه‌ په‌یوه‌ندیمان په‌یداكردووه‌ 
كوردستانی  به‌  ئێمه‌  »هه‌ڵبه‌ت  گه‌رمێن  دیوی  له‌گه‌ڵ  
حیزب  دوو  خه‌ریكین  و  گه‌رمێن«  ده‌ووت  عیراقمان 
رێكده‌خه‌ین. زۆری پێنه‌چوو قادر ته‌گه‌رانی خۆی هات 
بۆ  دێت  خۆی  موعینی  سلێمانی  كه‌  پێداین  مزگێنی  و 
ب��وو،  پێشمه‌رگه‌  موعینی  سلێمانی  چاوپێكه‌وتنمان. 
شۆڕش له‌ كوردستانی عیراق ده‌ستیپێكردبوو، سلێمان 
هات و نزیكه‌ی 15 پێشمه‌رگه‌یه‌كی له‌گه‌ڵ  بوو، ئه‌وانه‌ 

یه‌كه‌مین پۆله‌ پێشمه‌رگه‌بوون كه‌ من له‌ژیانمدا بینیمن. 
به‌  ك��رام  خۆمانه‌وه‌  رێكخستنه‌ی  ئ��ه‌و  ل��ه‌لای��ه‌ن  منیش 
به‌رپرسی به‌شی په‌یوه‌ندییه‌كان، من له‌ تارانه‌وه‌ هاتمه‌وه‌، 
له‌ ماڵی كاك حه‌سه‌نی ئامۆزام كه‌ پێشتریش كۆمه‌ڵه‌یه‌كی 
قه‌ره‌گوێز  گوندی  له‌  پێكه‌وه‌،  دامه‌زراندبوو  نهێنیمان 
له‌گه‌ڵ  كاك سلێمانی موعینی یه‌كمان بینی و كۆبووینه‌وه‌ 
و پاشانیش ئه‌و شوێنه‌ وه‌ك بنكه‌یه‌كی لێهاتبوو بۆ ئێمه‌. 
ئێمه‌  كه‌  ته‌ئكیدیكرده‌وه‌  له‌وێ‌  تریش  جارێكی  موعینی 
له‌سه‌ر  ئێمه‌  هه‌یه‌،  نیشتیمانمان  یه‌ك  و  حیزبین  یه‌ك 
حیزبی  به‌  بكه‌ین  په‌یوه‌ندی  بڕیارماندا  بنه‌مایه‌  ئ��ه‌و 
به‌  كرد  په‌یوه‌ندیمان  كۆمه‌ڵ  به‌  پاشان  دیموكراته‌وه‌، 
دابه‌شنه‌كرابوو،  به‌رپرسیارێتیی  به‌ڵام هێشتا  حیزبه‌وه‌، 
ئ��ه‌ن��دام��ی حیزبی  ئێمه‌  ده‌م��ان��زان��ی  ئ��ه‌وه‌ن��ده‌ب��وو  ه��ه‌ر 
دیموكراتین و ئیش بۆ ئه‌و حیزبه‌ ده‌كه‌ین، به‌ڵام كۆمیته‌ی 
رێبه‌رایه‌تی رێكخراوه‌كه‌مان هه‌روه‌كو خۆی مابوویه‌وه‌، 
تا چه‌ند مانگ دوای ئه‌وه‌ ئه‌حمه‌د تۆفیق به‌نهێنی هات 
بۆ تاران و توانیمان له‌وێ‌ بیبینین، بۆ یه‌كه‌مجار له‌وێ‌ 
ئه‌حمه‌د تۆفیق باسی ناكۆكیی كرد، باسی ناكۆكیی مه‌لا 

مسته‌فا و پارتی كرد.



49

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«

بێگومان ئه‌وه‌ ئێمه‌ی زۆر ناڕه‌حه‌ت و نیگه‌ران كرد. 
هه‌ر له‌وێ‌ ئێمه‌ به‌رپرسیارێتیمان بۆ دابه‌شكرا، له‌سه‌ر 
پێشنیازی ئه‌حمه‌د تۆفیق كۆمیته‌ی حیزبیمان جیاكرده‌وه‌ 
حیزبی:  كۆمیته‌ی  بووینه‌  كه‌س  سێ‌  خوێندكاری،  له‌ 
عه‌زیزی ژیان، مسته‌فای ئیسحاقی كه‌ برای خۆی بوو 
له‌گه‌ڵ  من، هه‌ر سێكیشمان خوێندكاری زانكۆ بووین. 
هه‌ندێكی  و  وت  ناوه‌كانیانم  له‌پێشه‌وه‌  كه‌  تر  ئه‌وانی 
تریشان له‌گه‌ڵ  كه‌وت، كران به‌ كۆمیته‌ی خوێندكاری. 
بڕیاریشماندا هه‌روه‌ختێ‌ له‌ كۆمیته‌ی حیزبی كه‌سێك به‌ 
هه‌ر هۆكارێك نه‌ما، ئه‌وا یه‌كێك له‌ كۆمیته‌ی خوێندكاری 
ماوه‌یه‌ك  ده‌گرێته‌وه‌.  ئه‌و  جێگای  و  ده‌كرێت  كاندید 
كۆمیته‌ی  و  حیزبی  كۆمیته‌ی  رۆیشت،  شێوه‌یه‌  ب��ه‌و 
خوێندكاری هه‌بوو، به‌ڵام كۆمیته‌ خوێندكارییه‌كه‌ له‌ژێر 
تا  ك��اری��ده‌ك��رد،  حیزبییه‌كه‌دا  كۆمیته‌  سه‌رپه‌رشتیی 
وایلێهات پێویستبوو من بڕۆم، بۆیه‌ كوردستانی ئێرانم 

به‌جێهێشت به‌ره‌و كوردستانی عیراق.

هۆكاری ئه‌و به‌جێهێشتنه‌ت چی بوو؟
به‌ڕێوه‌به‌ری  كۆمیته‌ی  له‌  كه‌  م��اوه‌ی��ه‌دا  ل��ه‌و  ئێمه‌ 
خوێندكارانی كوردستانی ئێران بووین، نامه‌ و په‌یاممان 

پێگه‌یشت له‌ كۆمه‌ڵه‌ی خوێندكارانی كورد له‌ ئه‌وروپا كه‌ 
ئه‌وكاته‌ د.عیسمه‌ت شه‌ریف وانلی سه‌رۆك و د.كه‌مال 
كه‌مال  له‌گه‌ڵ   نامه‌كانمان  ئێمه‌  بوو.  سكرتێری  فوئاد 
په‌یوه‌ندییه‌كی  وایلێهات  ئیتر  ده‌ك��رد،  ئاڵوگۆڕ  فوئاد 
له‌  كورد  خوێندكارانی  كۆمه‌ڵه‌ی  له‌گه‌ڵ   توندوتۆڵمان 
ئه‌وروپا دروستكرد، هه‌روه‌ها له‌نێوان زانكۆكانی ئێران 
و زانكۆكانی ئه‌وروپا. یه‌كێك له‌و نووسراوانه‌ی كه‌ بۆیان 
یه‌ك  پێویسته‌  كه‌  بوو  پڕۆژه‌یه‌ك  پێشنووسی  ناردین 
كۆمه‌ڵه‌ی خوێندكارانی كورد له‌سه‌ر ئاستی كوردستانی 
گ���ه‌وره‌ داب��ن��رێ��ت، ه��ه‌ر چ��وار پ��ارچ��ه‌ك��ه‌ی كوردستان 
یه‌كی نوێنه‌رێك و كۆمه‌ڵه‌ی خوێندكارانی كوردیش كه‌ 
نوێنه‌رێك،  ئه‌ویش  تێدایه‌  تری  پارچه‌كانی  هه‌موو  هی 
نوێنه‌رایه‌تی  بۆ  كه‌سی  پێنج  كۆمیته‌یه‌كی  شێوه‌یه‌  به‌و 
بزووتنه‌وه‌ی خوێندكارانی كورد له‌ هه‌موو رۆژهه‌ڵاتی 

ناوه‌ڕاست دابنرێت.

»بڕیارماندا نوێنه‌رایه‌تییه‌كی یه‌كگرتووی 
كوردستانی دروست بكه‌ین«

ئه‌و پێنج كه‌سه‌ كێ‌ بوون؟
نه‌مانده‌زانی، چونكه‌ نوێنه‌رانی هه‌ر پارچه‌یه‌ك ده‌بوو 
ئێران  له‌  دیاریبكرێت.  نوێنه‌ره‌كه‌ی  خۆیانه‌وه‌  له‌لایه‌ن 
به‌دڵبوو،  پڕۆژه‌كه‌مان زۆر  ئێمه‌  ده‌ستنیشانكرد،  منیان 
و  كوردستانیبوون  و  یه‌كگرتنه‌وه‌  نیشانه‌ی  چونكه‌ 
كوردایه‌تی بوو كه‌ ئێمه‌ش كارمان بۆ ئه‌وه‌ ده‌كرد، بۆیه‌ 
بڕیار درا من بێمه‌ كوردستانی عیراق و له‌وێوه‌ بچم بۆ 
به‌شداریكردن له‌و كۆبوونه‌وه‌یه‌، به‌ڵام سه‌ره‌ڕای ئه‌وه‌ 
له‌ كوردستانی عیراق ده‌بوو دوو ئه‌ركی تریش جێبه‌جێ‌ 

بكه‌م:
بۆی  تۆفیق  ئه‌حمه‌د  ك��ه‌  ناكۆكییه‌ی  ئ��ه‌و  ی��ه‌ك��ه‌م: 
ئه‌حمه‌د،  ئیبراهیم  و  مسته‌فا  مه‌لا  له‌نێوان  باسكردین 
بزانین وایه‌ یان وانییه‌، له‌و نێوه‌نده‌شدا كامیان له‌سه‌ر 

حه‌قن.
دی��م��وك��رات��ی��ش��ه‌وه‌  ح��ی��زب��ی  خ���ودی  ل��ه‌ن��او  دووه‌م: 
بۆ ده‌هات كه‌ دووبه‌ره‌كیی و ململانێ‌ هه‌یه‌،  هه‌واڵمان 
بزانین راستیی ئه‌و بابه‌ته‌ش چۆنه‌. پاش روونبوونه‌وه‌ 



52

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«

له‌ماوه‌یه‌كی كه‌مدا  ئه‌و دوو خاڵه‌  ئه‌نجامی  و گه‌یشتنه‌ 
من  و  بنێرمه‌وه‌  بۆیان  و  بنووسم  راپۆرتێك  ده‌ب��وو 
له‌وێوه‌ بڕۆم بۆ ئه‌وروپا، به‌ڵام كه‌ هاتم بۆ كوردستانی 
عیراق وا شۆڕشه‌كه‌ گه‌رموگوڕ بووبوو، ئاسان نه‌بوو 
ئاسانی  به‌  وا  حه‌ماسه‌ت  و  وره‌  له‌  پڕ  گه‌نجێكی  بۆ 
جێیبهێڵێت و دڵی هه‌ڵكه‌ندرێ‌، ئه‌مه‌ له‌ لایه‌ك، له‌ لایه‌كی 
هه‌ره  ناكۆكیی  به‌ڵام  هه‌بوو،  ناكۆكییانه‌  ئه‌م  تریشه‌وه‌ 
گه‌وره‌ ناكۆكیی ناوخۆیی حیزبی دیموكرات بوو كه‌ ئێمه‌ 
كه‌ممان له‌سه‌ر بیستبوو له‌كاتێكدا بارودۆخی ناو حیزب 

زۆر خراپ بوو.
من نامه‌یه‌كم نووسی بۆ هاوڕێكانم، »ئه‌ڵێن ئه‌و نامه‌یه‌ 
نامه‌كه‌دا  له‌  نییه«،  مندا  له‌ده‌ست  به‌ڵام  ئێران ماوه‌،  له‌ 
ئاماژه‌م بۆ ئه‌وه‌ كردووه‌ به‌ڵێ‌ ناكۆكیی مه‌لا مسته‌فا و 
به‌یه‌كه‌وه‌ن  هه‌ر  جارێ‌  به‌ڵام  راسته‌،  ئه‌حمه‌د  ئیبراهیم 
و شه‌ڕ نییه‌، مه‌لا مسته‌فا سه‌رۆك و ئیبراهیم ئه‌حمه‌د 
سكرتێری پارتییه‌، هه‌روه‌ها ئه‌وه‌شم بۆ روونكردبوونه‌وه‌ 
له‌  به‌ڵكو  ن��ه‌ش��اردب��ووه‌وه‌،  خۆی  ئه‌حمه‌د  ئیبراهیم  كه‌ 
باره‌گای مه‌كته‌بی  ئه‌ویش  له‌ مالومه‌ و  ئه‌شكه‌وتێكدایه‌ 
هه‌روه‌ها  هه‌یه‌،  پێشمه‌رگه‌یان  ه��ه‌زار  ده‌  و  سیاسییه‌ 

مه‌لا مسته‌فاش سه‌رۆكه‌ و ده‌گه‌ڕێت و كه‌س حاشای 
پێشمه‌رگه‌ی  ه��ه‌زاران  به‌  و  نییه‌  ئه‌و  سه‌رۆكایه‌تی  له‌ 
له‌ناوخۆی  ئه‌وه‌بوو  گه‌وره‌  كێشه‌ی  به‌هه‌رحاڵ  له‌گه‌ڵه‌. 
دووبه‌ره‌كیی  »حیزبه‌كه‌ی خۆمان«  دیموكراتدا  حیزبی 

هه‌یه‌.
»نامه‌كه‌ی من یه‌كێتیی خوێندكارانی 

دووله‌ت كرد«
دیموكرات  حیزبی  ناوخۆی  دووبه‌ره‌كییه‌كه‌ی  واته‌ 

زه‌قتر بوو؟
ب��ه‌ڵ��ێ‌ ئ���ه‌وی���ان زه‌ق��ت��ر ب����وو، چ��ون��ك��ه‌ ل��ه‌ب��ه‌ری��ه‌ك 
كه‌سێك  بیست  پ��ازده‌  ده‌  به‌هه‌موویه‌وه‌  هه‌ڵوه‌شابوو، 
ئه‌ویش:  نامه‌یه‌دا  له‌و  خسته‌ڕوو  سه‌رنجێكم  مابوون. 
دیموكرات  حیزبی  سه‌رۆكایه‌تی  ئیدیعای  »ئ��ه‌وان��ه‌ی 
ده‌كه‌ن زۆرن، بۆ ئێمه‌ش ساغنابێته‌وه‌ له‌سه‌ر یه‌كێكیان 
رێكبكه‌وین، غه‌نی بلووریان له‌ زینداندا خۆی به‌ سكرتێر 
ده‌زانێ‌، عه‌زیزی یوسفی هه‌روه‌ها، د.مه‌وله‌وی خۆی به‌ 
سكرتێر ده‌زانێ‌، د.قاسملو له‌ چیكۆسلۆفاكیا و ئه‌وروپای 
رۆژهه‌ڵات خۆی به‌ سكرتێر ده‌زانێ‌، هه‌روه‌ها ئه‌حمه‌د 
ئه‌و  بێگومان  ده‌زان���ێ«،  سكرتێر  به‌  خ��ۆی  تۆفیقیش 

هیچ  هه‌بوو،  ئێمه‌وه‌  پێش  له‌  و  بوو  كۆن  ناكۆكییه‌ش 
ده‌ستێكی ئێمه‌ی تێدا نه‌بوو.

چاره‌سه‌ربكه‌ن،  ناكۆكییانه‌  ئ��ه‌و  ن��ه‌دا  هه‌وڵتان  بۆ 
توانای ئه‌وه‌تان نه‌بوو؟

ئه‌و  ن��ه‌ب��وو،  چ��اره‌س��ه‌رك��ردن��ی��م��ان  ت��وان��ای  نه‌خێر 
سكرتێرانه‌ش زۆر له‌یه‌كه‌وه‌ دووربوون، یه‌ك له‌ زیندان 
و یه‌ك له‌ ئه‌وروپا و یه‌كی تریش له‌ناو شۆڕش بوون، 
له‌  ك��ه‌وا  »ئێمه‌  خسته‌ڕوو:  پێشنیازێكم  من  ك��ه‌واب��وو 
كۆمیته‌ی رێكخستنی تاران سێ‌ كه‌س بووین و دوای هاتنه‌ 
ده‌ره‌وه‌ی من ئه‌میری قازی هاته‌ شوێنه‌كه‌م، ئه‌و كۆمیته‌ 
پێنج  باببێته‌  بۆ زیادبكه‌ن  حیزبییه‌ دوو كه‌سی تریشی 
كه‌س و جێگای كۆمیته‌ی مه‌ركه‌زی بگرێته‌وه‌، له‌ هه‌موو 
ئێران چالاكیی بكات و ئه‌ركه‌كانی كۆمیته‌ی مه‌ركه‌زیی 
راپه‌ڕێنێت، كارتان به‌ ناكۆكیی ئه‌وانه‌وه‌ نه‌بێت و ئێوه‌ 
حیزبی دیموكرات ببه‌نه‌پێشه‌وه‌، ئه‌گه‌ر ئه‌وان له‌ زیندان 
ئه‌وا كۆنگره‌یه‌ك  ئه‌وروپا گه‌ڕانه‌وه‌،  له‌  یان  ئازادبوون 
پێشنیازه‌ی  ئه‌و  هه‌ڵده‌بژێرین.«،  سكرتێر  و  ده‌به‌ستین 
هه‌ندێك  خوێندكاراندا،  له‌نێو  سازكرد  ئاژاوه‌یه‌كی  من 

وتیان: به‌ڵێ‌ راستده‌كات، نوێنه‌ری خۆمانه‌ و ناردوومانه‌ 
پێ‌  شێوه‌یه‌مان  ل��ه‌و  به‌رپرسیارێتییه‌كی  خۆشمان  و 
سپاردووه‌ كه‌ راستییه‌كانمان بۆ روونبكاته‌وه‌ و ئێستاش 
ده‌بێت به‌قسه‌ی بكه‌ین. هه‌ندێكی تر وتیان: نه‌خێر خۆی 
بووه‌ و خۆشی  كێشه‌  تووشی  تۆفیق  ئه‌حمه‌د  له‌گه‌ڵ  
بووه‌ته‌ به‌شێك له‌م كێشه‌یه‌، له‌به‌رئه‌وه‌ به‌قسه‌ی ناكه‌ین، 

بۆیه‌ نامه‌كه‌ی من یه‌كێتی خوێندكارانی دووله‌تكرد.

ئه‌مه‌ زیانی هه‌بوو له‌وكاته‌دا؟
به‌ڵێ‌ زۆر زیانی هه‌بوو، ئێمه‌ ئه‌گه‌ر هه‌موو له‌ تاران 
هێنده‌ی  به‌ڵام  نه‌بووین،  حیزب  راسته‌  پێكه‌وه‌بووینایه‌، 

حیزبێك ده‌سه‌ڵاتمان هه‌بوو و به‌هێزبووین.

كێشه‌كه‌ی ئێوە و ئه‌حمه‌د تۆفیق چی بوو؟   
تۆفیق  ئه‌حمه‌د  ل��ه‌گ��ه‌ڵ   م��اوه‌ی��ه‌ك  ك��وردس��ت��ان  ل��ه‌ 
به‌ڵام دوو هۆكار وایكرد  به‌ڕێوه‌چووین،  به‌باشی  زۆر 
بكه‌وێته‌  كێشه‌  و  ل��ه‌ی��ه‌ك  دوورك���ه‌وی���ن���ه‌وه‌  ئێمه‌  ك��ه‌ 
ئه‌حمه‌د  شه‌خسیی  ره‌فتاری  هۆكارێكیان،  نێوانمانه‌وه‌. 
دیكتاتۆر  ق��س��ه‌ڕه‌ق،  توندوتیژ،  پیاوێكی  ب��وو،  تۆفیق 

مانه‌وه‌  حیزبیدا،  كاروباری  له‌  نه‌شاره‌زا  و  تاكڕه‌و  و 
له‌گه‌ڵی سه‌ختبوو، هه‌رچی خۆی ویستبای هه‌ر ئه‌وه‌ی 
ناڕازییه‌كان  كه‌  تر  هه‌رچی  زیاتر  له‌وانه‌  به‌ڵام  ده‌كرد، 
من  ئه‌وه‌نده‌ی  ده‌یڵێین،  ئه‌و  له‌سه‌ر  تۆفیق  ئه‌حمه‌د  له‌ 
هه‌موویان  ب��ده‌م،  بۆ  شاهیدی  مێژوو  بۆ  و  ئاگاداربم 
بوختانن. بۆ نموونه‌، ده‌یانگووت بووه‌ به‌ پیاوی ئێران، 
رێبازی  له‌  لایداوه‌  ده‌یانووت  ئه‌مریكا،  پیاوی  به‌  بووه‌ 
كوردایه‌تی و ویستوویه‌تی كوردستان بفرۆشێ‌، هه‌موو 

ئه‌وانه‌ بوختان و درۆبوون.

ده‌ته‌وێت بڵێیت پیاوێكی دڵسۆز، به‌ڵام تاكڕه‌وبوو؟
زۆر دڵ��س��ۆز، ن��ی��ش��ت��ی��م��ان��پ��ه‌روه‌ر، ك���وردپ���ه‌روه‌ر و 
ناسیۆنالیست بوو، به‌ڵام ئه‌وه‌ی له‌ زیانی ئه‌وبوو ره‌فتاری 
شه‌خسیی خۆی بوو كه‌ نه‌ده‌حه‌وایه‌وه‌ و له‌ هه‌ر حیزبێكدا 
بووایه‌ سێ‌ مانگی پێنه‌ده‌چوو له‌توپه‌تی ده‌كرد. هۆكاره‌كه‌ی 
ناسیۆنالیست  پیاوێكی  تۆفیق  ئه‌حمه‌د  ئه‌وه‌بوو  تریشیان 
بوو، ئه‌وكاته‌ش مۆدێلی بیروباوه‌ڕی چه‌پ له‌ئارادابوو، هه‌ر 
بوو، حیزبی  تاڕاده‌یه‌ك چه‌پ  دیموكرات  بۆخۆی حیزبی 
دیموكرات  حیزبی  سه‌رپه‌رشتیی  وه‌كو  كه‌  ئێران  توده‌ی 

عیراق  بوو، حیزبی شیوعی  هه‌ر چه‌پ  ده‌بینییه‌وه‌  خۆی 
هه‌روه‌ها هه‌ندێك له‌ براده‌رانی نێو پارتیش، بۆیه‌ هه‌موو 
هه‌بوو،  تۆفیق  ئه‌حمه‌د  دژی  له‌  هاوبه‌شیان  خاڵی  ئه‌وانه‌ 
ده‌خسته‌پاڵی.  ن��اڕه‌وای��ان  قسه‌ی  و  بوختان  هه‌موویان 
پاشانیش ئه‌حمه‌د تۆفیق گیرا و خرایه‌ زیندانه‌وه‌ له‌ عیراق 
و حیزبی دیموكرات كۆنگره‌ی سازكرد و خۆی نوێكرده‌وه‌. 
د.قاسملو هات، ئێ‌ قاسملو خۆی له‌سه‌ر بڕیاری ئه‌حمه‌د 
تۆفیق ده‌ركرابوو، سه‌ركردایه‌تی تازه‌ی حیزبی دیموكرات 

ده‌ستی هه‌بوو له‌م ناوزڕاندنه‌دا.

مه‌به‌ستت له‌وه‌یه‌ له‌ زیندانیكردن و به‌ده‌سته‌وه‌دانی 
ئه‌حمه‌د تۆفیقدا ده‌ستیان هه‌بوو؟

ئه‌و  بڵاوه‌پێكردنی  و  دروستكردن  له‌  به‌ڵكو  نه‌خێر، 
له‌  به‌شێك  ده‌ك���ران،  تۆفیق  ئه‌حمه‌د  ب��ۆ  بوختانانه‌ی 
عیراق  كوردستانی  دیموكراتی  پارتی  سه‌ركردایه‌تی 
ت��وده‌ی  حیزبی  و  شیوعی  حیزبی  ه��ه‌ب��وو،  ده‌ستیان 
مه‌لا  ته‌نیا  تۆفیق  ئه‌حمه‌د  هه‌بوو.  ده‌ستیان  ئێرانیش 
سروشته‌  ئ��ه‌و  ب���ه‌ڵام  م��اب��وو،  ب��ه‌ده‌س��ت��ه‌وه‌  مسته‌فای 
مه‌لا  ل��ه‌  ورده‌  ورده‌  خ��ۆی  س���ه‌ره‌ڕۆی���ه‌ی  و  ت��اك��ڕه‌و 

شۆڕشی  كاتێك  به‌تایبه‌ت  دوورخسته‌وه‌  مسته‌فاشی 
پێشكه‌وتنی  ئ��ێ��ران  ل��ه‌گ��ه‌ڵ   په‌یوه‌ندییه‌كانی  ئه‌یلول 
له‌  داوای  ئ��ێ��ران  ج��ارێ��ك  چ��ه‌ن��د  بینیبوو،  ب��ه‌خ��ۆی��ه‌وه‌ 
بارزانی و سه‌ركرده‌كانی شۆڕشی ئه‌یلول كردبوو كه‌وا 
ئه‌وانیش  سنوور.  له‌  دووربخاته‌وه‌  ئێران  كورده‌كانی 
ئه‌حمه‌د تۆفیقیان دوورخسته‌وه‌ و ناردیان بۆ به‌رواریی 
فه‌رمانده‌ی  له‌وێ‌  خۆشه‌وی  ئه‌سعه‌د  ئه‌وكاته‌  كه‌  باڵا 

پێشمه‌رگه‌ بوو، دایانه‌ ده‌ست ئه‌و. 
زۆر  چونكه‌  ب��وو،  نامورتاح  زۆر  تۆفیق  ئه‌حمه‌د 
ئه‌و  له‌سه‌ر  و  كردبوو  ب��ارزان��ی  خزمه‌تی  وه‌ف��اداران��ه‌ 
ئه‌مه‌  ن��ه‌وه‌ك  ده‌ترسا  ل��ه‌وه‌ش  بووبوو،  شه‌ڕ  تووشی 
بكه‌نه‌وه‌.  ئێرانی  ته‌سلیمی  ئه‌وه‌ی  بۆ  بێت  سه‌ره‌تایه‌ك 
خۆی  ب��اره‌گ��اك��ه‌ی  له‌  تۆفیق  ئه‌حمه‌د  وه‌خته‌یش  ئ��ه‌و 
دیموكرات  حیزبی  پ��ه‌ڕاگ��ه‌ن��ده‌ی  جه‌ماعه‌تی  نه‌مابوو، 
یه‌كیان  خه‌ریكبوو  و  كۆببوونه‌وه‌  ل��ه‌وێ‌  و  هاتبوون 
ده‌گرت و هه‌موویان ره‌فزی ئه‌حمه‌د تۆفیقیان ده‌كرده‌وه‌، 
بۆیه‌  نه‌ما،  به‌ده‌سته‌وه‌  خۆیشی  حیزبه‌كه‌ی  له‌به‌رئه‌وه‌ 
له‌ ب��ه‌رواری باڵا هه‌ڵهات و رۆیشت و خۆی ته‌سلیمی 
ئۆپۆزسیۆنی  به‌ناوی  به‌غدا  له‌  ك��رد،  عیراق  ده‌وڵه‌تی 

ئێرانه‌وه‌ زۆریان رێز لێگرت به‌تایبه‌ت كه‌ ده‌یانزانی زۆر 
ئه‌و  له‌ مه‌لا مسته‌فا و زۆر شت ده‌رب��اره‌ی  نزیكبووه‌ 
ده‌زانێ‌. حیزبی دیموكراتیش كه‌ تازه‌ خه‌ریكبوو خۆی 
گ��ه‌ڕاب��ووه‌وه‌،  ده‌ره‌وه‌  له‌  د.قاسملو  و  رێكده‌خسته‌وه‌ 
و  سازكرد  سێیه‌میان  كۆنگره‌ی  به‌غدا  شاری  له‌  هه‌ر 
د.قاسملو بوو به‌ سكرتێر. ئیتر ئه‌حمه‌د تۆفیق ده‌ره‌تانی 
به‌ده‌سته‌وه‌ نه‌ما، هه‌ر عیراقی بۆ مابووه‌وه‌ و ئه‌وانیش 
لێی رازی نه‌بوون. به‌بۆچوونی من دوو هۆكاری هه‌بوو. 
پیاوی  ئه‌و بوختانانه‌ی بۆیان ده‌ووته‌وه‌ كه‌  یه‌كه‌میان، 
نیگه‌ران  عیراقی  ده‌وڵه‌تی  ئه‌وه‌ش  و  ئێرانه‌  و  ئه‌مریكا 
له‌سه‌ر  ئ��ه‌وان  زانیاریانه‌ی  ئ��ه‌و  دووه‌م��ی��ان،  ك��ردب��وو. 
كردبوو،  داوای��ان  كورد  و شۆڕشی  بارزانی  شه‌خسی 

نه‌یدابوونێ‌، له‌به‌رئه‌وه‌ گرتیان. 
من ئه‌وكاته‌ لێره‌ نه‌مابووم، به‌ڵكو چووبوومه‌وه‌ بۆ 
له‌ زانكۆ ده‌ستمكردبووه‌وه‌ به‌ خوێندن، به‌ڵام  ئێران و 
ئه‌وه‌ی كه‌ دواتر بیستم سه‌رده‌مێك ده‌كرا ئه‌حمه‌د تۆفیق 
ئازاد بكرێت، به‌ڵام  به‌ سپارده‌ی چه‌ند هه‌زار دینارێك 
سه‌ركردایه‌تی حیزبی دیموكرات كه‌ له‌گه‌ڵی ناكۆكبوون 
نه‌یانده‌ویست ئازادبكرێت و حه‌زیانده‌كرد هه‌ر له‌زینداندا 

ده‌ستی  كوژراوی  هه‌موویان  پێشتر  چونكه‌  بمێنێته‌وه‌، 
ئه‌و بوون و په‌ڕاگه‌نده‌ی كردبوون.

حیزبی  م��ێ��ژووی��ی  زوڵمێكی  ن��اوت��رێ��ت  پێی  ئ��ه‌م��ه‌ 
دیموكرات له‌ سه‌رۆكی پێشوویان؟

وا  ده‌ك��ه‌ن،  ئ��ه‌وه‌  ئینكاری  دیموكرات  حیزبی  ب��ه‌ڵام 
مه‌شهور بوو لای ئێمه‌ كه‌ ئه‌وان ئاماده‌نه‌بوون كه‌فاله‌تی 
دیموكرات  حیزبی  سه‌ركرده‌كانی  له‌  من  پاشان  بكه‌ن، 
و به‌تایبه‌ت شه‌خسی مامۆستا عه‌بدوڵڵای حه‌سه‌نزاده‌م 
بناغه‌وه‌  له‌  حه‌سه‌نزاده‌  مامۆستا  پرسیووه‌،  وردیی  به‌ 
ئینكاری ده‌كات. ده‌ڵێ‌ نه‌خێر كه‌فاله‌ت له‌گۆڕێدا نه‌بووه‌ 
ده‌ستیشمان  هیچ  و  نه‌وتووه‌  ئێمه‌  به‌  واشیان  و شتی 
ب��اوه‌ڕم  خ��ۆم  من  ن��ه‌ب��ووه‌.  زیندانیكردنیدا  و  گرتن  له‌ 
تریش  خه‌ڵكی  ك��ردووه‌،  ع��ه‌وڵا  مامۆستا  قسه‌كانی  به‌ 
تا  مایه‌وه‌  زیندان  له‌  به‌هه‌رحاڵ  به‌ڵام  ده‌زان��ن،  خۆیان 
سه‌رده‌می نازم گه‌زار، به‌شێكی زۆر له‌و ئێرانیانه‌ی كه‌ 
و  بدات  ئێرانیاندا  ده‌وڵه‌تی  به‌گژ  عیراق سازیكردبوون 
قاله‌ ته‌گه‌رانی كردبوو به‌ سه‌رۆكیان، ئه‌وانه‌ كه‌وتنه‌ ژێر 
گومانه‌وه‌ و وا بڵاوبووه‌وه‌ كه‌ ته‌گه‌رانی ده‌ستی تێكه‌ڵ 

له‌به‌رئه‌وه‌  بارزانی،  و  ئه‌یلول  شۆڕشی  له‌گه‌ڵ   بووه‌ 
ده‌وڵه‌تی عیراق زۆربه‌یانی گرتن و له‌ زیندان كوشتنی، 
كه‌وت،  به‌كۆمه‌ڵه‌  كوشتاره‌  ئه‌و  به‌ر  تۆفیقیش  ئه‌حمه‌د 
وه‌كو پاشان بیستمه‌وه‌ له‌ ژێر ئه‌شكه‌نجه‌دا شه‌هیدبووه‌.

»حیزبی دیموكرات باوه‌ڕی به‌ سه‌ربه‌خۆیی 
نه‌مابوو«

سه‌باره‌ت به‌ جه‌نابت، ساڵی چه‌ند به‌ته‌واوی وازت له‌ 
حیزبی دیموكرات هێنا؟

كه‌  ب����راده‌ره‌ی  كۆمه‌ڵه‌  ئ��ه‌و  ل��ه‌گ��ه‌ڵ    1964 ساڵی 
بۆ  دی��م��وك��رات،  حیزبی  ل��ه‌  ج��ی��اب��ووی��ن��ه‌وه‌  باسمكرد 
ره‌فتاره‌كانی  یه‌كه‌م،  هه‌بوو.  كێشه‌مان  دوو  ئ��ه‌وه‌ش 
شه‌خسی ئه‌حمه‌د تۆفیق بوو. دووه‌م، ئێمه‌ بیروباوه‌ڕه‌ 
دیموكراتیش  حیزبی  و  مابووه‌وه‌  هه‌ر  قه‌ومییه‌كه‌مان 
باسی مانه‌وه‌ی له‌ چوارچێوه‌ی ئێراندا ده‌كرد و باوه‌ڕی 
به‌ سه‌ربه‌خۆیی كوردستان نه‌بوو. ئه‌م چه‌ند كه‌سه‌ )مه‌لا 
ره‌حمانی ئاواره‌، عومه‌ر سادق نه‌گڵی، جه‌میلی مه‌ردۆخ، 
مه‌لا سه‌ید ڕه‌شیدی سه‌قز، محه‌مه‌دی ئیلخانیزاده‌ و من( 
كۆبووینه‌وه‌ و بڕیارماندا نه‌بینه‌ باڵێك له‌ حیزبی دیموكرات 

كه‌ تا ئه‌وكاته‌ واباوبوو ئه‌وانه‌ی ناكۆكییان هه‌بوو له‌گه‌ڵ  
به‌ناوی  هه‌ر  و  ده‌رێ‌  ده‌هاتنه‌  خۆیان  تۆفیق،  ئه‌حمه‌د 
حیزبی دیموكرات وه‌ك باڵێك ده‌مانه‌وه‌. ئێمه‌ پێمانوابوو 
له‌گه‌ڵ   بیروباوه‌ڕیشمان  ئێمه‌  ناگاته‌ هیچ كوێ‌ و  ئه‌وه‌ 
دامه‌زراند  حیزبێكمان  خۆمان  بۆیه‌  جیاوازبوو،  ئه‌وان 

به‌ناوی )كۆمه‌ڵه‌ی رزگاری كوردستان(. 

كێ‌ بووه‌ سكرتێری ئه‌و حزبه‌؟
به‌شێوه‌یه‌كی ره‌سمی كه‌س نه‌بوو به‌ سكرتێر، به‌ڵام 
ده‌توانم بڵێم به‌كرده‌وه‌ نه‌ك به‌ یاسا من كه‌سی یه‌كه‌می 

ئه‌و حیزبه‌ بووم.

 پاشان چیتانكرد و به‌ره‌و كوێ‌ چوون؟
ئێراندا  له‌ناو  باشمانكرد،  یه‌كجار  گه‌شه‌یه‌كی  ئێمه‌ 
چالاكییه‌كی زۆر باشمان هه‌بوو، هه‌م یارمه‌تی شۆڕشی 
هه‌میش  و  ب��اڵ��ه‌ك��ه‌ی��ه‌وه‌  ه���ه‌ردوو  ب��ه‌  ده‌دا  ك��وردم��ان 
ئه‌حمه‌د  ئه‌وكاته‌ی  تا  ده‌كرد.  باشمان  چالاكیی  خۆمان 
تۆفیق له‌ لای مه‌لا مسته‌فا شكاتی لێكردین و دیاربوو 
گه‌وره‌ین  كه‌له‌به‌رێكی  ئێمه‌  كه‌  تێگه‌یاندبوو  بارزانی 

تێكده‌ده‌ین.  ئه‌و  ئیشه‌كه‌ی  و  ئێراندا  كوردستانی  له‌ناو 
راستییه‌كه‌ی، بارزانی زۆری هه‌وڵیدا ئێمه‌ یه‌كبخاته‌وه‌، 
له‌پێشه‌وه‌یش  و  رێكبكه‌وینه‌وه‌  نه‌مانده‌ویست  ئێمه‌ 
فشاره‌وه‌  ژێر  كه‌وتینه‌  بۆیه‌  روونكرده‌وه‌،  هۆكاره‌كانم 
له‌و  س��وود  تۆفیق  ئه‌حمه‌د  هه‌بوو  ئه‌وه‌مان  ترسی  و 
هێزی  و  ببینێت  هه‌یبوو  بارزانی  له‌گه‌ڵ   كه‌  نزیكییه‌ی 
پێشمه‌رگه‌ و بارزانیمان بێنێته‌سه‌ر، له‌به‌رئه‌وه‌ له‌ نزیك 
نزیك  ك��ه‌  هێرۆ  ب��ه‌ن��اوی  گوندێك  چووینه‌  ق���ه‌ڵادزێ‌ 
سنووری ئێرانه‌ بۆ ئه‌وه‌ی كه‌ ئه‌گه‌ر رووبه‌ڕووی هه‌ر 
بچینه‌وه‌  ئه‌وا  بووینه‌وه‌  په‌لاماردان  و  گرتن  هه‌وڵێكی 
ئه‌ودیو، به‌ڵام ئێمه‌ چووینه‌ لای بارزانی و به‌ڵێنماندایه‌ 
زۆر  ئ��ێ��م��ه‌وه‌  به‌نیسبه‌ت  ب��ارزان��ی  ئ��ه‌وك��ات��ه‌  »دی����اره‌ 
ب��اوك و وه‌ك��و سه‌رۆكیش چاومان  گ��ه‌وره‌ب��وو وه‌ك��و 
لێده‌كرد«، كه‌ ئیتر ئێمه‌ چالاكیی سیاسی ناكه‌ین، به‌ڵام 
داوامانلێكرد كه‌ مۆڵه‌تمان بدات وه‌كو په‌نابه‌ر له‌و گونده‌ 
بۆ خۆمان نیشته‌جێبین. بارزانی به‌ڵێنی داینێ‌ و ئێمه‌ش 
دڵنیابووین كه‌ ژیانمان پارێزراو ده‌بێ‌ و خراپه‌مان له‌گه‌ڵ  
ناكرێ‌. پاشان ئه‌و بیرۆكه‌یه‌مان تاووتوێكرد كه‌ ئه‌گه‌ر 
بڕیاربێت ئێمه‌ چالاكیی سیاسی نه‌كه‌ین ئیتر مانه‌وه‌مان 

لێره‌ بۆچی؟ بۆیه‌ باشتره‌ هه‌ركه‌س بچێته‌وه‌ ماڵی خۆی 
چالاكیی  له‌وێ‌  با  پێی خۆشبوو  هه‌ركه‌س  و  ئێران  له‌ 
ئێمه‌ش  و  ده‌رك��رد  لێبوردنی  ئێرانیش  بكات.  سیاسی 

سوودمان له‌و لێبووردنه‌ وه‌رگرت و رۆیشتینه‌وه‌.

»له‌ ئێران ده‌ستمان به‌ چالاكیی سیاسی كرده‌وه‌«
دوای ئه‌وه‌ی گه‌ڕایته‌وه‌ ئێران، خه‌ریكی چی بوویت، 

كاری چیت ده‌كرد؟
ئێرانم  كه‌  ب��وو  زانكۆم  سێیه‌می  ساڵی  پێشتر  من 
به‌جێهێشت و به‌شداریی شۆڕشم كرد، كاتێك گه‌ڕامه‌وه‌ 
چوومه‌وه‌ زانكۆ و ده‌ستمكرده‌وه‌ به‌ خوێندن و هاوكات 
دیسان  ك��وردم��ان  خوێندكارانی  یه‌كێتیی  به‌نهێنیش 
چه‌پ  بنه‌غایه‌كی  له‌سه‌ر  ئه‌مجاره‌  به‌ڵام  دامه‌زرانده‌وه‌، 
به‌ڵام  مایه‌وه‌،  رزگاریخوازییه‌كه‌مان  زیندوومانكرده‌وه‌. 
چالاكبووین  زۆر  زی��ادك��رد،  لێ‌  چه‌پخوازییه‌كه‌شمان 
له‌بواره‌كانی كۆڕی شیعر و رۆشنبیری و شانۆ و ئه‌و 

شتانه‌دا، پاشان ساڵی 1968 من زیندانیكرام.

»سزای زیندانی هه‌تاهه‌تایی درام«
بۆ ماوه‌ی چه‌ندێك؟

دوو ساڵ له‌ زیندان مامه‌وه‌، له‌گه‌ڵ  ئه‌وه‌ی داوای 
هه‌تاهه‌تایی  زیندانیی  به‌  به‌ڵام  كرابوو،  له‌سێداره‌دانم 
سزادرام. پاشان پێداچوونه‌وه‌ی بۆ كراو و حوكمه‌كه‌م 
بوو به‌ سێ‌ ساڵا، ساڵێكیم ته‌واوكردبوو هه‌ر له‌ماوه‌ی 

دادگاییكردنه‌كه‌مدا. 
له‌و ماوه‌یه‌دا كه‌ من له‌ زیندان بووم، ئه‌و هاوڕێیانه‌م 
كه‌ له‌ یه‌كێتیی خوێندكاران پێكه‌وه‌بووین و نه‌گیرابوون، 
من  له‌  گرتبوو  ره‌خنه‌یان  و  كردبوو  كۆبوونه‌وه‌یان 
به‌وه‌ی راسته‌ ئه‌و رێكخستنه‌ی ئێمه‌ چه‌پ بووه‌، به‌ڵام 
خه‌تای  ئه‌وه‌ش  وتبوویان  نه‌بووه‌.  راسته‌قینه‌  چه‌پێكی 
سه‌ڵاحودینی موهته‌دییه‌، چونكه‌ من مه‌یلی كوردایه‌تیم 
زاڵتربووه‌ و زیاتر به‌ره‌و ئه‌وێ‌ رامكێشاوه‌ تا چه‌پایه‌تی، 
ئه‌مه‌ له‌ لایه‌ك. له‌ لایه‌كی تریشه‌وه‌، وتبوویان من زیاتر 
گرنگتره‌  ب��ه‌لاوه‌  فه‌رهه‌نگم  و  شیعر  و  ئ��ه‌ده‌ب  بابه‌تی 
كۆبوونه‌وه‌ی  به‌  ك��ردووه‌  حیزبیم  كۆبوونه‌وه‌كانی  و 
ئ���ه‌ده‌ب���ی، ه���ه‌روه‌ه���ا ده‌رگ����ای ح��ی��زب��م ك���ردووه‌ت���ه‌وه‌ 
به‌ڕووی هه‌موو كه‌سێكدا له‌كاتێكدا وا پێویست ده‌كات 

حه‌زێكی  هه‌ركه‌س  كه‌چی  هه‌بێ‌،  پۆڵایین  دیسپلینێكی 
شیعر و كوردایه‌تی هه‌بووبێت من رێگه‌م داوه‌ بێته‌ ناو 
كۆبوونه‌وه‌كانمان و ئه‌وه‌ش هاوڕێكانم و كۆمه‌ڵه‌كه‌مانی 

خستووه‌ته‌ مه‌ترسییه‌وه‌.
ره‌خنه‌كانیان  ل��ه‌  ك��ام  هیچ  ك��ه‌  ده‌ن��ێ��م  دانیپێدا  م��ن 
خۆم  من  ن��ه‌ب��وون،  ناواقیعی  و  ناعه‌قڵانی  من  له‌سه‌ر 
بڕیاریاندا  بۆیه‌  نه‌بوو،  پێم خراپ  به‌ڵام  وایه‌،  ده‌مزانی 
به‌بێ‌ من رێكخراوێك دروستبكه‌ن. ئه‌م رێكخراوه‌ بوو 
شۆڕشگێڕی  »كۆمه‌ڵه‌ی  هه‌یه‌  ئێستا  كۆمه‌ڵه‌یه‌ی  به‌و 

زه‌حمه‌تكێشانی كوردستانی ئێران«.

ئه‌وانه‌ كێ‌ بوون كه‌ ئه‌م رێكخراوه‌ یان كۆمه‌ڵه‌یه‌یان 
دامه‌زراند؟

حه‌مه‌  سوڵتانی،  مسته‌فا  )فوئاد  ب��وون  ك��ه‌س  سێ‌ 
برا  كه‌  موهته‌دی  عه‌بدوڵڵا  له‌گه‌ڵ   كه‌ریمی  حسێنی 
بچووكی منه‌(. ئه‌مانه‌ بناغه‌ و كاكڵه‌ی ناوه‌وه‌ی كۆمه‌ڵه‌یان 
دروستكرد و ئیتر بۆخۆیان درێژه‌یان به‌ كاری سیاسی 
كه‌  ده‌م��گ��وزه‌ران��د.  زی��ن��دان  له‌  خه‌به‌ر  بێ‌  منیش  و  دا 
هه‌ڵوه‌شاندنه‌وه‌ی  له‌  یه‌كسه‌ر  زیندان،  له‌  ده‌رێ‌  هاتمه‌ 

رێكخراوه‌كه‌ی پێشوومان و دروستكردنی ئه‌و رێكخراوه‌ 
من  ناویه‌وه‌.  نه‌چوومه‌  منیش  و  ئاگاداریانكردم  نوێیه‌ 
هه‌ر  م��ام��ه‌وه‌،  له‌ماڵدا   1979-1970 ساڵانی  له‌نێوان 
به‌ڵام  گیرامه‌وه‌،  تریش  ج��اری  دوو  من  ماوه‌یه‌دا  له‌و 
هه‌روه‌ها  نه‌بوو.  زۆر  ماوه‌كه‌ی  پێشوو  ج��اری  وه‌ك��و 
له‌و ماوه‌یه‌دا كاری حیزبایه‌تیم نه‌كرد، به‌ڵام سیاسه‌تم 
ده‌كرد، به‌ڵكو سیاسه‌تم گه‌رموگوڕتر له‌ جاران ده‌كرد، 
له‌ڕێی قسه‌كردن و كۆكردنه‌وه‌ و رۆشنبیركردنی خه‌ڵك 
و نووسینی ب��ه‌رده‌وام، به‌ڵام نه‌چوومه‌ ناو هیچ جۆره‌ 

رێكخستنێكی سیاسییه‌وه‌. 

»ئه‌ندامی وه‌فدی دانووستانكاری كورد بووم 
له‌گه‌ڵ ئێران«

دانووستانكاری  وه‌ف��دی  ئه‌ندامی  بوویته‌  جه‌نابت 
چیرۆكه‌  ئه‌و  ئێران،  ئیسلامیی  كۆماری  له‌گه‌ڵ  ك��ورد 

سیاسییه‌ چۆنه‌؟
به‌رپابوو،  ئیسلامی  شۆڕشی   1979 ساڵی  له‌  به‌ڵێ 
دانوستانكاری  شاندی  ئه‌ندامانی  یه‌كه‌مین  كه‌  پاشان 
كورد ده‌ستنیشانكرا من بوومه‌ ئه‌ندامی ئه‌و ده‌سته‌یه‌. 

ئه‌ندامانی دیكه‌ی ئه‌و وه‌فده‌ كوردییه‌ كێ بوون؟
له‌ )مامۆستا شێخ عیزه‌دینی حسێنی كه‌  بریتیبوون 
د.عه‌بدولڕه‌حمان  شانده‌كه‌،  سه‌رۆكی  به‌  هه‌ڵبژێردرا 
قاسملوو، غه‌نی بلوریان و من(. ئێمه‌ گفتوگۆمان له‌گه‌ڵ  
له‌لایه‌ن  نه‌گه‌یشتین.  به‌ئه‌نجام  ب��ه‌ڵام  ك��رد،  ده‌وڵ���ه‌ت 
ده‌وڵه‌ته‌وه‌ شاندێك له‌ تارانه‌وه‌ هاتبوون به‌ سه‌رۆكایه‌تی 
داریوشی فروهه‌ر كه‌ دواتر هه‌ر كۆماری ئیسلامی ئێران 
خۆی كوشتی، له‌ ئه‌نجامی ئه‌و گفتوگۆ زۆرانه‌ ته‌نیا یه‌ك 
شت ده‌سته‌به‌ر بوو بۆ كورد، ئه‌ویش ئه‌وه‌بوو شاندێك 
دروستبوو و  كورد  گه‌لی  نوێنه‌رایه‌تی  به‌ناوی شاندی 
ئه‌مه‌ وه‌كو مه‌رجه‌عێكی لێهات كه‌ ئیتر نابێت هه‌ركه‌س 
و حیزبه‌ به‌ ته‌نیا بچێت گفتوگۆ بكات. شانده‌كه‌ نوێنه‌ری 
تێدابوو،  فیدایی(  چریكی  كۆمه‌ڵه‌،  دیموكرات،  )حیزبی 

مامۆستا شێخ عیزه‌دینیش سه‌رۆكایه‌تی ده‌كرد.

جه‌نابت وه‌كو چی بوویته‌ ئه‌ندامی وه‌فده‌كه‌؟
خولی  كه‌  ب��ه‌ڵام  به‌شداریمكرد،  بێلایه‌ن  وه‌ك��و  من 
یه‌كه‌می گفتوگۆ ده‌ستیپێكرد و ئه‌نجامی نه‌بوو، هه‌موو 
كوردستان كه‌وته‌ ژێر ده‌سه‌ڵاتی پێشمه‌رگه‌ و ژینگه‌ و 

كۆمه‌ڵگه‌یه‌كی ئازاد و دیموكرات و كراوه‌ له‌ كوردستان 
به‌رپابوو كه‌ ناكۆكبوو له‌گه‌ڵ  فه‌زای سیاسی و داخراوی 
له‌به‌رئه‌وه‌  ته‌نگاوبوو،  زۆر  ئ��ێ��ران  ده‌وڵ��ه‌ت��ی  ئ��ێ��ران. 
خومه‌ینی فتوایه‌كی ده‌ركرد بۆ حه‌مله‌كردن دژی كورد. 
كه‌  ئه‌وه‌بوو  درۆكه‌  دروستكرد،  شاخداریان  درۆیه‌كی 
سنه‌،  شاری  مزگه‌وتێكی  له‌  منداڵ  و  ژن  »ژماره‌یه‌ك 
مزگه‌وتی جامیعه‌، له‌لایه‌ن كافره‌كانه‌وه‌ ده‌وره‌دراون و 
خه‌ریكه‌ سووكایه‌تی به‌ كه‌رامه‌ت و شه‌ره‌فیان ده‌كرێ‌.« 
هه‌یه‌  چییان  سوپا  و  ئێران  خه‌ڵكی  ئ��ه‌وه‌ب��وو  داواك���ه‌ 
خه‌ڵكه‌  ئه‌و  بڕۆن  و  بده‌نێ‌  ده‌ستی  تفه‌نگ  و  چه‌ك  له‌ 
گه‌مارۆدراوه‌ ئازادبكه‌ن. ئه‌م شه‌ڕه‌ سێ‌ مانگی خایاند، 
هێشتا  سه‌رپێ‌،  نه‌كه‌وتبووه‌  سوپاكه‌ی  هێشتا  ئێران 
ئازادییه‌كان مابوونه‌وه‌، له‌ تاران خۆپیشاندان ده‌كرا بۆ 
پشتگیری شۆڕشی كورد، له‌به‌رئه‌وه‌ ده‌وڵه‌ت كه‌وته‌خۆ 
دا.  گفتوگۆی  تازه‌ی  خولێكی  ده‌ستپێكردنی  بڕیاری  و 
جه‌نابی  له‌  داوای��ان  گفتوگۆ  تازه‌یه‌ی  خوله‌ی  ئه‌م  بۆ 
گفتوگۆكان  نێوانه‌وه‌،  بكه‌وێته‌  كه‌  كردبوو  جه‌لال  مام 
ئه‌و  كه‌  رایگه‌یاند  دیموكرات  حیزبی  و  ده‌ستیانپێكرد 
وته‌بێژی  بوومه‌  من  گفتوگۆكانه‌وه‌،  ده‌چێته‌  ته‌نیا  به‌ 

دوو  و  فورهه‌ر  داریوشی  ئێرانیش  شاندی  وه‌فده‌كه‌، 
وه‌زی��ری  سه‌بباغیان  هاشمی  ب��وو،  له‌گه‌ڵ   وه‌زی��ری��ان 
ناوخۆ و عیزه‌توڵڵای سه‌حابی نائیبی سه‌رۆك وه‌زیران. 
من و داریوشی فروهه‌ر كه‌ سه‌رۆكی وه‌فدی ئێرانی و 
وه‌زیر بوو، قسه‌مان له‌گه‌ڵ  یه‌ك توندبوو و هه‌ردووكمان 
قسه‌ی ناوخۆشمان به‌یه‌ك وت، شانده‌كه‌ی خۆمان هیچ 
له‌سه‌ركردنه‌وه‌یه‌كی له‌سه‌ر من نه‌بوو سه‌ره‌ڕای ئه‌وه‌ی 
ئه‌و قسه‌ ناخۆشه‌كانی ده‌ستپێكرد و ناهه‌قیش بوو، بۆیه‌ 
من بڕیارمدا ئیتر له‌ كۆبوونه‌وه‌كانی داهاتوودا به‌شداری 
مێژووی  له‌  چ��ۆن  وه‌ك��و  له‌وكاته‌وه‌  من  بۆیه‌  نه‌كه‌م، 
جێهێشتبوو،  حیزبایه‌تیم  له‌وه‌وپێشه‌وه‌  س��اڵ  هه‌شت 
ئاوا به‌شداریكردن له‌ گفتوگۆكانیشم به‌جێهێشت، به‌ڵام 
له‌ نووسینه‌وه‌ی ئه‌و داواكاریانه‌ی كه‌ ده‌بوو گه‌لی كورد 
من  ئه‌وه‌ی  به‌هۆی  هه‌بوو  ده‌وری سه‌ره‌كیم  بیخاته‌ڕوو 
یاسام خوێندبوو و له‌ ئه‌ده‌بیاتی فارسیشدا كه‌ بۆ داڕشتنه‌وه‌ 
هه‌روه‌ها  هه‌بوو،  باشم  شاره‌زاییه‌كی  هه‌بوو،  س��وودی 
له‌ من  داوای  د.قاسملوو  بووم.  وه‌فدیش  یه‌كه‌م  ئه‌ندامی 
كرد و وتی تۆ یاساییت و ئه‌و ده‌ق و پرۆژه‌یه‌ ئاماده‌بكه‌ 
و پاشانیش ده‌بوو لیژنه‌ چوار كه‌سی و شازده‌ كه‌سییه‌كه‌ 

پێداچوونه‌وه‌ی بۆ بكه‌ن. من ماده‌ به‌ ماده‌ ده‌منووسی و 
له‌سه‌ر  خۆیان  سه‌رنجی  ئه‌وانیش  و  لیژنه‌كان  به‌  ده‌مدا 
پاكنووسی  ئه‌ویش  و  د.قاسملو  به‌  ده‌م��دا  و  ده‌نووسی 
ده‌كرد به‌ سه‌رنجی خۆیه‌وه‌، به‌و جۆره‌ ده‌قی یه‌كه‌م هی 
منه‌، به‌ڵام پاكنووسه‌كه‌ی و په‌سه‌ندكردنی هی د.قاسملوو 
و ئه‌وانی تره‌. هه‌روه‌ها له‌و ماوه‌دا ته‌رمی خوالێخۆشبوو 
مه‌لا مسته‌فایان له‌نێو گۆڕه‌كه‌ی ده‌رهێنابووه‌ ده‌ره‌وه‌ و 
پارتی ئه‌مه‌شی به‌ ده‌ستی حیزبی دیموكرات ده‌زانی، به‌ڵام 
من بۆخۆم باوه‌ڕم وانییه‌ كه‌ حیزبی دیموكرات كاری له‌و 
پیلانی  ئه‌وه‌  پێده‌چێت  زۆرتر  و  ئه‌نجامدابێت  شێوه‌یه‌ی 
حیزبی به‌عس و داگیركه‌ران بێت. پاشان شه‌ڕێكی گه‌وره‌ 
روویدا، ئێران شاره‌ كوردییه‌كانی داگیركرده‌وه‌ و حیزبی 
دیموكرات و كۆمه‌ڵه‌ و خه‌ڵكیكی زۆر ئاواره‌ی كوردستانی 
عیراق بوون و منیش وه‌كو كه‌سێكی سه‌ربه‌خۆ هاتمه‌ ئالان 
ئێستا  تاكو  له‌وكاته‌وه‌  له‌ ساڵی 1983 چوومه‌ سوید.  و 
به‌تایبه‌ت ئه‌م ماوه‌یه‌ كه‌ زۆربه‌ی كاته‌كانم لێره‌م، ئه‌گینا 
پێشتر ناوه‌ناوه‌ ده‌هاتمه‌وه‌ كوردستانی عیراق و جگه‌ له‌ 
مه‌قامێكم  و  پۆست  هیچ  سیاسی  شیكاریی  و  نووسین 
له‌  دوورب��ووم  به‌ڵام  به‌ته‌نیا،  كردووه‌  نه‌بووه‌، سیاسه‌تم 



72

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«

حیزبایه‌تی. كوردایه‌تیم كردووه‌ به‌ فۆرمێكی تایبه‌تی خۆم 
و هه‌رگیز لێی دوورنه‌بووم، رازی نه‌بووم به‌وه‌ی بچمه‌وه‌ 

ئێران یان له‌ ئه‌وروپا له‌ گۆشه‌یه‌كدا بێده‌نگ دابنیشم.

»مام جه‌لال بوو به‌ سه‌رۆك كۆمار، ساتێكی زۆر 
خۆش بوو به‌لامه‌وه‌«

كێ‌ به‌ یه‌كه‌م مامۆستای خۆت ده‌زانی؟
باوكم.

كێ‌ نزیكترین كه‌سه‌ لێته‌وه‌؟
براده‌رێكم هه‌یه‌ ئێستاش له‌ژیاندایه‌ و له‌ ئه‌وروپایه‌، 
گه‌نجێتیمانه‌وه‌  له‌  هه‌ر  عه‌سرییه‌،  عومه‌ری  مه‌لا  ناوی 
و  هه‌یه‌  ده‌وام���ی  ساڵه‌   50 نزیكه‌ی  وا  ه��اوڕێ��ب��ووی��ن، 

ئێستاش هه‌ر دۆست و هاوڕێین.
ناوخۆشترین كات له‌ژیانتدا كه‌ی بووه‌؟

عیراق،  كوردستانی  شۆڕشی  تێكچوونی  یه‌كێكیان 
هه‌تاهه‌تاییم  زیندانیكردنی  بڕیاری  ئه‌وكاته‌ی  هه‌روه‌ها 

به‌سه‌ردا درا.
خۆشترین سات به‌لاته‌وه‌؟

رژێمه‌كه‌ی  كۆتایی  و  ئێران  له‌  به‌رپابوونی شۆڕش 
سه‌رۆك  به‌  بوو  ج��ه‌لال  مام  عیراق  له‌  ئه‌وكاته‌ی  شا، 



كۆمار، ئه‌و دوو ساته‌ زۆر خۆشبوو.
له‌ چی په‌شیمانی؟

له‌ شێوازی گشتیی خه‌بات و ژیانكردنم په‌شیمان نیم، 
به‌ڵام هه‌ندێك ورده‌كاریی هه‌یه‌ وه‌ك دۆستایه‌تی كێ‌ و 
دوژمنایه‌تی كێ‌ و مه‌سه‌له‌ی ئینشیقاق و ئه‌وانه‌ ئه‌گه‌ر 
بهاتبایه‌ و ته‌مه‌نم بگه‌ڕایه‌ته‌ دواوه‌، ئه‌وا به‌جۆرێكی تر 

ده‌مكرد.
ئاواتی گه‌وره‌ت چییه‌؟

سه‌ربه‌خۆی  ده‌وڵ��ه‌ت��ی  دروستبوونی  ئ��اوات��م  ته‌نیا 
كوردستانه‌.

 





دیداری دووه‌م

سه‌ڵاحودینی موهته‌دی:
داعش و ئیسلامییه‌كانی كوردستان غه‌زه‌لی 

دڵداری بۆ یه‌كتر ده‌خوێنن
س��ه‌ڵاح��ودی��ن��ی م��وه��ت��ه‌دی، س��ی��اس��ه‌ت��ڤ��ان��ی ك���ورد، 
هێزه‌  و  ئێران  به‌  په‌یوه‌ندی  داعش  هه‌ڵتۆقینی  پێیوایه‌ 
هه‌رێمایه‌تییه‌كانی تری ناوچه‌كه‌وه‌ نییه‌، به‌ڵكو ژینگه‌ی 
ئه‌م ناوچه‌یه‌ له‌باره‌ بۆ ده‌ركه‌وتنی هێزگه‌لی له‌و جۆره‌.

 ئاماژه‌ بۆ ئه‌وەشده‌كات »ئیسلامییه‌كانی كوردستان 
و داعش له ‌یه‌ك كانی ئاو ده‌خۆنه‌وه‌، بۆیه‌ هه‌ڵوێستیان 

روون نییه‌ و له‌ئاست خواستی خه‌ڵكدا نییه‌«.

داواكردنی  به‌  په‌یوه‌ندی  چه‌ند  داع��ش  ده‌ركه‌وتنی 
پرسی سه‌ربه‌خۆیی هه‌رێمی كوردستانه‌وه‌ هه‌یه‌؟

نییه‌ كه‌ ده‌ركه‌وتنی  به‌و قسه‌ و بۆچوونانه‌  باوه‌ڕم 
هه‌رێمی  سه‌ربه‌خۆیی  پرسی  به‌  ده‌به‌ستنه‌وه‌  داع��ش 
هه‌رێمایه‌تی  وڵاتانی  به‌هۆی  چی  ئیتر  كوردستانه‌وه‌، 
له‌  ئێرانه‌وه‌ بووبێت، به‌ڵكو ئه‌وه‌ راكردنه‌  و زلهێز یان 
حه‌قیقه‌تێك كه‌ ئه‌ویش بریتییه‌ له‌و زوڵمه‌ی كه‌ له‌ماوه‌ی 

11 س��اڵ��ی راب�����ردوودا شیعه‌ ل��ه‌ س��ون��ن��ه‌ی ده‌ك���ات و 
له‌سه‌ریه‌ك كه‌ڵه‌كه‌ بووه‌ و سه‌ره‌نجام ده‌بوو بته‌قێته‌وه‌. 
ئیتر شێوازی ته‌قینه‌وه‌كه‌ به‌م شێوه‌یه‌ بوو كه‌ بینیمان، 
شێوه‌  به ‌یه‌ك  ناڕه‌زایه‌تییه‌كان  ته‌قینه‌وه‌ی  هه‌میشه‌ش 

نابێت، به‌ڵكو شێوازی جۆراوجۆری ده‌بێت. 
عه‌ره‌بی  ناڕه‌زایه‌تی  ته‌قینه‌وه‌ی  داعش  ده‌ركه‌وتنی 
سوننه‌ بوو له‌ سوریا و عیراق، بۆیه‌ دووره‌ له‌ پرسی 
په‌یوه‌ندیدار به‌ سه‌ربه‌خۆیی كوردستان، چونكه‌ داعش 
له‌ راب��ردوودا  له‌ سوریا هه‌یه‌. ئه‌و زوڵمه‌ی  سێ ساڵه‌ 
سوننه‌ له‌ شیعه‌ی ده‌كرد وا 11 ساڵی ره‌به‌قه‌ شیعه‌ له‌ 

سوننه‌ی ده‌كاته‌وه‌ و ئه‌وه‌ش ده‌رئه‌نجامه‌كه‌ی بوو.

ده‌ره‌وه‌ی  له‌  و  داعش سروشتییه‌  ده‌ركه‌وتنی  واته‌ 
به‌هاكانی شۆڕش نییه‌؟

ب��ه‌ڵام  سروشتییه‌،  شتێكی  ده‌رك��ه‌وت��ن��ه‌ك��ه‌ی  ب��ه‌ڵ��ێ، 
زاڵمانه‌ و دواكه‌وتووانه‌یه‌.  شێوازه‌كه‌ی كۆنه‌په‌رستانه‌ و 
زۆر شۆڕش هه‌یه‌ و هه‌بووه‌ داوای ره‌وای هه‌بووه‌، به‌ڵام 
میكانیزمی داواكردن و شۆڕشه‌كه‌ خراپ و قێزه‌و‌ن بووه‌، 
یان به ‌لایه‌نی كه‌مه‌وه‌  داواكارییه‌كانیان به ‌لای خۆیانه‌وه‌ 

باشه‌ و هیچ مه‌ترسیدار نییه‌ و بۆی تێده‌كۆشن.

ئه‌و شێوازه‌ی داعش به‌كاریده‌هێنێت بۆ به‌ده‌ستهێنانی 
ب��ی��رك��ردن��ه‌وه‌  س��ه‌ر  ب��ۆ  مه‌ترسییه‌  داواك��اری��ی��ه‌ك��ان��ی، 
ل��ه‌م��ه‌ودوای ه��ه‌ر هێزێك كه‌  و ش��ێ��وازی ك��ارك��ردن��ی 
مه‌ترسییه‌كی  ئه‌مه‌  ئایا  بكرێ؟  به‌رانبه‌ر  نادادپه‌روه‌ری 
گه‌وره‌ بۆ سه‌ر پرۆسه‌ی سیاسی و ئاوه‌دانیی كوردستان 

دروستده‌كات؟
به‌ڵێ‌ مه‌ترسی گه‌وره‌ دروستده‌كات ئه‌گه‌ر چاره‌سه‌ر 
ناكرێ‌،  چاره‌سه‌ر  ك��ورد  به‌  ته‌نیا  ئه‌مه‌  ب��ه‌ڵام  نه‌كرێ‌، 
به‌ڵام  به‌شداربێت،  پێویسته‌ عه‌ره‌بیش هاوكار و  به‌ڵكو 
عه‌ره‌ب بۆ خۆیان له‌ناویه‌كدا په‌ڕاگه‌نده‌ن و نه‌ بۆ خۆیان 
یه‌كگرتوون و نه‌ له‌گه‌ڵ كوردیش یه‌كده‌گرن. هه‌روه‌ها 
وه‌كو  هاوكاربن،  دونیاش  گ��ه‌وره‌ی  وڵاتانی  پێویسته‌ 

ئێستا سه‌ره‌تای ئه‌و هاوكارییه‌ ده‌بینین. 

زوڵمی  بۆ  په‌رچه‌كرداره‌  داعش  ده‌ركه‌وتنی  ئه‌گه‌ر 
دژی  ده‌ركه‌وتنیانه‌وه‌  سه‌ره‌تاكانی  له‌  بۆچی  شیعه‌، 

كوردستان وه‌ستانه‌وه‌؟
به  ئه‌گه‌ر  پێده‌كات،  كاره‌یان  ئه‌و  جوگرافیا  چونكه‌ 
ناوچه‌  له‌  داع��ش  هێزی  ده‌بینیت  بكه‌ی  سه‌یر  ‌وردی��ی 

له‌گەڵ هه‌رێمی كوردستان  كه‌ سنووریان  سوننییه‌كانه‌ 
ده‌بێت، ئه‌وان له‌ ناوچه‌ سوننییه‌كان لایه‌نگر و هه‌وادارییان 
هه‌یه‌ ئه‌مه‌ له‌لایه‌كه‌وه‌، له‌لایه‌كی تریشه‌وه‌ كورد داوای 
ده‌كات  نامه‌زهه‌بی  عه‌لمانیی  ده‌سه‌ڵاتێكی  و  حكومه‌ت 
كه‌ ئه‌وەش له‌ فه‌رهه‌نگی سیاسی و ئایدۆلۆژی ئه‌واندا 
كوفره‌. ئه‌وان ئیش به‌و پره‌نسیپه‌ ده‌كه‌ن كه‌ ئه‌وه‌ی له‌ 
ده‌ره‌وه‌ی حوكمی ئیسلامی داوا بكات كوفره‌ و پێویسته‌ 

بكوژرێ و سه‌ری بپه‌ڕێندرێ‌.
ئاسان  پاروویه‌كی  گوایە  نزیكبووین،  لێیان  ئێمه‌ 
عه‌ره‌بیش  له‌وانه‌  جگه‌  بووین،  عه‌لمانیش  و  قوتدراو 
ده‌ك���رده‌وه‌،  ره‌ف��ز  عه‌ره‌بیشمان  حوكمی  و  نه‌بووین 
و  په‌لاماردان  بۆ  نه‌بوو  گونجاوتر  ئێمه‌  له‌  كه‌س  بۆیه‌ 

سه‌ربڕین. 
ئ��ازای��ه‌ت��ی و  ن��ه‌ك��رد  ب��ۆ  ئ���ه‌وان حسابیان  ئ���ه‌وه‌ی 
خۆڕاگری پێشمه‌رگه‌ و یه‌كگرتوویی خه‌ڵكی كوردستان 

بوو كه‌ بووه‌ هۆكاری شكستی ئه‌وان.

ناوه‌كی  پرۆگرامی  ستراتیژیی  توێژینه‌وه‌ی  بنكه‌ی 
له‌  ك��ورد  توانیی  ئێران  ده‌ك��ات،  ئ��ه‌وه‌  بۆ  ئاماژه‌  ئێران 

شه‌ڕی داعش تێوه‌گلێنێ‌، به‌تایبه‌ت قاسمی سوله‌یمانی، 
پێتوایه‌ ئه‌وه‌ راسته‌؟

له‌سه‌ر شتێك  بڕیار  ناتوانم  و  نییه‌  له‌وه‌  ئاگام  من 
هاتن  به‌ڵام  نه‌بێت،  ورده‌كارییه‌كه‌ی  له‌  ئاگام  كه‌  بده‌م 
تری  فه‌رمانده‌كانی  و  سوله‌یمانی  قاسمی  چوونی  و 
پێشیان  نییه‌،  ش���اراوه‌  ك��ه‌س  له‌  پ��اس��داران  سوپاسی 
چونكه‌  به‌شه‌ڕبێت،  ك��ورد  له‌گه‌ڵ  داع��ش  كه‌  خۆشبوو 
په‌ندێكی فارسی هه‌یه‌ كه‌ ده‌ڵێت »له‌ هەر‌ لایه‌ك بكوژرێ‌ 

هه‌ر ئیسلام قازانج ده‌كات«. 

كاریان بۆ تێوه‌گلانی كورد له‌ شه‌ڕی داعش كرد؟
له‌  و  نابینم  به ‌دووری  به‌ڵام  كاریانكردبێت،  نازانم 

عه‌قڵیش نزیكه‌.
ناوچه‌  په‌لاماری  بیه‌وێت  له‌داهاتوودا  پێتوایه‌ داعش 
شیعییه‌كانی تر بدات له‌ ده‌ره‌وه‌ی عیراق به‌تایبه‌ت ئێران؟
بدات،  له‌وباره‌یه‌وه‌  ره‌ها  حوكمێكی  ناتوانێ‌  مرۆڤ 
ئێستا  هه‌ر  ده‌ك��رێ‌  تێبینی  یان  ده‌بینرێ‌  ئ��ه‌وه‌ی  به‌ڵام 
له‌ ناوچه‌ سوننەنشینه‌كانی ئێران جۆرێك له‌ جموجوڵی 
لایه‌نگرانی داعش ده‌ركه‌وتووه‌، هه‌تا خۆپیشاندان ده‌كه‌ن 

و ئاڵای داعشیان پێیه‌ و به‌شه‌قامه‌كاندا ده‌گه‌ڕێن. 
بزووتنه‌وه‌یه‌كی  ئێرانیش  له‌  كه‌  نابینم  ب���ه‌دووری 
سوننی له‌ شێوه‌ی داعش دژی ده‌سه‌ڵاتی داپڵۆسێنه‌ری 

شیعه‌ی ئێران دروستبێت.

بڵاوبوونه‌وه‌  هه‌واڵگریی  و  رۆژنامه‌وانی  زانیاریی 
دامه‌زراندن و ده‌ركه‌وتنی  له‌ پشت  ئه‌مه‌ریكا  كه‌ گوایه‌ 
مه‌ترسیی‌  دروستكردنی  له‌كاتی  دوای��ی  داع��ش��ه‌وه‌ی��ه‌، 
ی���ه‌ك���ه‌م وڵات ب��وو  ل���ه‌س���ه‌ر ك���وردس���ت���ان، ئ��ه‌م��ری��ك��ا 
له‌سه‌ر  چییه‌  بۆچوونت  جه‌نابت  رووبه‌ڕوویانبوویه‌وه‌، 

په‌یوه‌ندیی ئه‌مه‌ریكا به‌داعشه‌وه‌؟
هه‌ر  ئ��ه‌وه‌ی��ه‌  ئێمه‌  ب��او لای  و سیاسه‌تی  ب��ۆچ��وون 
شتێك كه‌ رووده‌دات ده‌ره‌نجامی پیلانێكه‌، نازانرێت بۆ 
ئه‌مه‌ریكا پشتیوانی داعش ده‌كات و دوای هه‌فته‌یه‌كیش 
ه��ه‌ر خ��ۆی ده‌ك��ه‌وێ��ت��ه‌ س��ه‌روگ��وێال�ك��ی! پێموایه‌ ئ��ه‌وه‌ 
رۆژه��ه‌ڵات��ی  سیاسییه‌كانی  و  تیۆریزان  ن��ه‌ش��اره‌زای��ی 
ناوه‌ڕاسته‌، چونكه‌ ده‌ستیان ناگاته‌ تیۆری زانستی یان 

باوه‌ڕیان پێی نییه‌، بۆیه‌ ئه‌مجۆره‌ قسانه‌ ده‌كه‌ن. 
زۆركه‌م به‌ قه‌تعی قسه‌ ده‌كه‌م، به‌ڵام له‌مه‌یاندا ده‌ڵێم 

به‌ڵكو  نییه‌،  ئه‌مه‌ریكاوه‌  به‌  په‌یوه‌ندییه‌كی  هیچ  داعش 
توندوتیژییه‌ی  پڕ  كۆمه‌ڵایه‌تییه‌  زه‌مینه‌  به‌و  په‌یوه‌ندی 
رۆژهه‌ڵاتی ناوه‌ڕاست و باكگراوندی خه‌لافه‌تی ئیسلامی 
نه‌بوونی  و  مه‌زهه‌به‌كان  ئێستای  زۆری  و  زوڵ��م  و 
یه‌كسانی و دادپه‌روه‌ری و برسێتی و ده‌وڵه‌مه‌ندبوونی 

كتوپڕی زۆر و كه‌ڵه‌كه‌بوونی پاره‌ی نه‌وته‌وه‌ هه‌یه‌. 

ئه‌گه‌ر ده‌ركه‌وتنی داعش په‌یوه‌ندی به‌ دواكه‌وتوویی 
هه‌بێت،  رۆژهه‌ڵاته‌وه‌  كۆمه‌ڵگاكانی  و  داعش  عه‌قڵیه‌تی 
یان  گروپه‌  ئه‌م  له‌ سه‌ركرده‌كانی  زۆرێ��ك  بۆچی  ئه‌ی 
و  ئ��ه‌وروپ��ا  پێشكه‌وتووی  وڵاتانی  له‌  موجاهیده‌كانی 

روسیاوه‌ هاتوون؟
مه‌به‌ست ئه‌وه‌ نییه‌ كه‌ خودی كه‌سه‌كه‌ له‌ رۆژهه‌ڵات 
كه‌سانه‌ش  ئ��ه‌و  ئ��ه‌وه‌ی��ه‌  م��ان��ای  به‌ڵكو  نیشته‌جێیه‌، 
درێ��ژك��راوه‌ی  رۆژه���ه‌ڵات���ن،  عه‌قڵیه‌تی  درێ���ژك���راوه‌ی 

فه‌رهه‌نگه‌ سیاسییه‌ كۆنه‌كه‌ن.

به‌رهه‌مهێنانه‌وه‌ی  ئه‌گه‌ری  كۆمه‌ڵگایانه‌  ئه‌م  كه‌وایه‌ 
هێزی هاوشێوه‌ی داعشی تێدایه‌؟

به‌ڵێ تێیدایه‌، بۆیه‌ له‌هه‌رحاڵدا ئه‌گه‌ری ده‌ركه‌وتنه‌وه‌ی 
داعش و داعشانی هاوفیكر هه‌یه‌، مه‌گه‌ر كۆمه‌ڵگای ئازاد 
و یه‌كسان و دیموكراتخوازی راسته‌قینه‌ بێنه‌ كایه‌وه‌ و 

مرۆڤه‌كان به‌ئاسووده‌یی بژین.

ئیسلامییه‌كانی كوردستان هه‌ڵوێستیان روون  هێزه‌ 
نییه‌ به‌رانبه‌ر داعش، بۆچی؟

قورئان  ده‌ڵێت  داع��ش  چونكه‌  واده‌ك���ه‌م،  بم  منیش 
بۆیه‌  ئیسلامی،  خه‌لافه‌تی  و  فه‌رمووده‌  و  سوننه‌ت  و 
ناتوانن هه‌ڵوێستیان روون بێت به‌رانبه‌ریان، بۆیه‌ ده‌بێت 
حیله‌ شه‌رعی بۆ بدۆزنه‌وه‌ بۆ ئه‌وه‌ی به‌ هه‌واداره‌كانیان 

بڵێن داعش خراپه‌ و له‌گه‌ڵی مه‌بن.
هه‌روه‌ها ئه‌و كانییه‌ی ئه‌وانیش ئاوی لێ ده‌خۆنه‌وه‌ 
هه‌ر یه‌كه‌، سه‌رچاوه‌ فكرییه‌كه‌ی هێزه‌ ئیسلامییه‌كان له‌ 
له‌  ئه‌گینا  هه‌یه‌،  جیاوازی  وه‌حشیگه‌ریدا  و  توندوتیژی 
ئاسته‌ ئایدۆلۆژییه‌كه‌دا هیچ جیاوازییان نییه‌، كام حیزبه‌ 
ئیسلامییه‌ سوننییه‌ ده‌بینیت خه‌ون به ‌زیندووكردنه‌وه‌ی 

خه‌لافه‌تی ئیسلامییه‌وه‌ نه‌بینێت؟
بۆ  نین  به‌س  ده‌یكه‌ن  داعش  كرده‌وانه‌ی  ئه‌و  به‌ڵام 

بڵێن  به‌ڕوونی  كوردستان  ئیسلامییه‌كانی  هێزه‌  ئه‌وه‌ی 
ئه‌مه‌ هێزێكه‌ دووره‌ له‌ ئایینی ئیسلام و پێویسته‌ دژی 

بجه‌نگن؟
چونكه‌  ن��ه‌دەووت،  وات  ئیسلامییبوویتا‌یە  تۆ  ئه‌گه‌ر 
ئه‌وه‌ی ئێستا ئه‌وان لوت و گوێی خه‌ڵك ده‌بڕن كه‌متره‌ 
ل���ه‌وه‌ی ل��ه‌ راب���ردوو ك���راوه‌. ل��ه‌ راب���ردوو چه‌ند وڵات 
و  ئه‌نفالكراو  چه‌ند  و  تێكدرا  شوێن  چه‌ند  و  غه‌زوكرا 
چه‌ند باج له‌ خه‌ڵك سه‌ندرا ئه‌ی بۆ كه‌س ده‌نگی نه‌كرد؟ 
ده‌یكاته‌  ئه‌وه‌ی  به‌شی  هه‌میشه‌  ئایدۆلۆژیاكان  چونكه‌ 
كردار به‌ڵگه‌ی پێیه‌ كه‌ ره‌وایی ئیشه‌كه‌یت بۆ بسه‌لمێنێ‌، 
ده‌خسته‌  به‌ڵگه‌ی  ئه‌وه‌نده‌  سۆسیالیزم  خۆشیی  كاتی 
پرۆلیتاریا  دیكتاتۆریه‌تی  بچن  كه‌  لایه‌نگرانی  ب��ه‌رده‌م 

دا‌بمه‌زرێنن.
 

ئیسلامییه‌كانی  هێزه‌  فیكریی  س��ه‌رچ��اوه‌ی  م��ادام   
دروستبوونی  ئ��ه‌گ��ه‌ری  یه‌كبن،  داع��ش  و  كوردستان 

په‌یوه‌ندی سیاسی له‌نێوانیاندا هه‌یه‌؟
نه‌خێر باوه‌ڕناكه‌م، نە ئە‌وان له‌گه‌ڵ داعش ده‌یانه‌وێ‌ 
و ن��ه‌ داع��ش��ی��ش ل��ه‌گ��ه‌ڵ ئ���ه‌وان ده‌ی��ه‌وێ��ت پ��ه‌ی��وه‌ن��دی 

ببه‌ستێت. داعش به‌وه‌ ماوه‌ و خه‌ڵكی له‌ ده‌وری خۆی 
كۆكردووه‌ته‌وه‌ كه‌ هه‌موو ئه‌وانه‌ی له‌ ده‌ره‌وه‌ی ئه‌ون 
بزووتنه‌وه‌یه‌كی  ه��ه‌م��وو  خه‌سڵه‌تی  ئ���ه‌وه‌ش  ك��اف��رن، 

ئایدۆلۆژییه‌ له‌ جیهاندا.
نێوان  په‌یوه‌ندیی  بوونی  له‌  نابینم  هیچ مه‌ترسییه‌ك 
داعش و هێزه‌ ئیسلامییه‌كانی كوردستان، به‌ڵام ره‌نگبێ‌ 
شان شلبكه‌ن و جار جارێ غه‌زه‌لی دڵداری بۆ یه‌كتر 
بخوێنن، به‌ڵام نابن به ‌یه‌ك سه‌ره‌ڕای ئه‌وه‌ی سه‌رچاوه‌ی 

فیكرییان یه‌كه‌. 

هاتنی  و  ده‌ركه‌وتن  به‌  كوردستان  ئیسلامییه‌كانی 
داعش خۆشحاڵن؟

ئ��ه‌وه‌ ل��ه‌ س���ه‌رۆك و س��ه‌رك��رده‌ و ك���ادری حیزبه‌ 
ئیسلامییه‌كان بپرسه‌ كه‌ ئایا له‌ دڵی خۆیاندا خۆشحاڵن 
به‌هاتنی داعش، به‌ڵام پێموایه‌ بایی ئه‌وه‌نده‌ خۆشحاڵن 
هه‌رێمی  حكومه‌تی  له‌سه‌ر  به‌كاریبێنن  فشار  وه‌كو  كه‌ 
ب��ه‌ڵام  پێوه‌ربگرن،  زی��ات��ری  ئیمتیازی  و  ك��وردس��ت��ان 

حه‌زناكه‌ن داعش ده‌سه‌ڵاتی له‌ده‌ستبێ‌. 

هه‌ندێك  وه‌كو  یه‌كخست  كوردییه‌كانی  هێزه‌  داعش 
كه‌س بۆچوونیان وایه‌؟

خۆی ده‌بوو وابێت، به‌ڵام وانییه‌.

بۆچی و چۆن وانییه‌؟
له‌  ده‌بینێ‌  خ��ۆی  ب��ه‌رژه‌وه‌ن��دی��ی  ه��ه‌رك��ه‌س  چونكه‌ 
هاوكاریكردنی له‌گه‌ڵ فڵان حیزبی تر، ئه‌گه‌ر له‌ یه‌كێتی 
بپرسی ئه‌وه‌ په‌كه‌كه‌ی پێ گرنگه‌، چونكه‌ په‌كه‌كه‌ ره‌قیبه‌ 
به‌رانبه‌ر  پارتی دیموكراتی كوردستان، هه‌روه‌ها پارتی 

له‌گه‌ڵ ئه‌و حیزبانه‌ رێكه‌ كه‌ دژی په‌كه‌كه‌ و یه‌كێتین.

ئەی وڵاتانی هه‌رێمایه‌تی كاریگه‌رییان هه‌یه‌؟
پێشمه‌رگه‌ی  روونبكه‌مه‌وه‌،  بۆت  به‌نموونه‌یه‌ك  با 
هێزه‌ سیاسییه‌كانی رۆژهه‌ڵاتی كوردستان خۆیان سازدا 
و چوونه‌ به‌ره‌كانی شه‌ڕ، فه‌رمانده‌كانی پێشمه‌رگه‌ زۆر 
به‌ گه‌رمیی پێشوازییان لێكردن و خۆشحاڵبوون، به‌ڵام 
زۆری پێنه‌چوو له‌سه‌ره‌وه‌ فه‌رمان هات و وتیان نابێت 
ئێوه‌ شه‌ڕبكه‌ن، ئه‌مه‌ بۆ؟ چونكه‌ ئێران به‌مه‌ خۆشحاڵ 
نه‌بوو. حیزبه‌كانی باشووری كوردستان چاویان له‌وه‌یه‌ 

توركیا و ئێران چییان پێخۆشه‌ ئه‌وه‌ بكه‌ن، ئه‌وانه‌ی رۆژئاوای 
كوردستانیش سه‌ر به‌ په‌كه‌كه‌ن و وه‌كو ئه‌وان بیرده‌كه‌نه‌وه‌.

و  دڕدۆنگبن  زیاتر  پارتی  و  په‌كه‌كه‌  له‌داهاتوودا  پێتوایه‌ 
به‌شه‌ڕبێن؟

ل��ه‌ك��ۆن��ه‌وه‌ تائێستا دڕدۆن��گ��ن، ب��ه‌ڵام ل��ه‌لای��ه‌ك داع��ش و 
رازی  پارتی  وایكردووه‌  یه‌كێتی  فشاری  تریشه‌وه‌  له‌لایه‌كی 

بێت به ‌هاتنی په‌كه‌كه‌. 
ئێستا له‌ڕووی جوگرافییه‌وه‌ په‌كه‌كه‌ و پارتی له‌یه‌ك نزیكن، 
بۆیه‌ هیوادارم ئه‌م نزیكییه‌ نه‌بێته‌ هۆی شه‌ڕ و روودانی ته‌قه‌ 

له‌نێوانیان.
واته‌ ئه‌گه‌ری هه‌یه‌؟

نه‌مانتوانیوه‌  و  هه‌بووه‌  و  هه‌یه‌  ئه‌گه‌ری  هه‌میشه‌  به‌ڵێ‌ 
كۆتایی به‌و ئه‌گه‌ره‌ بێنین، به‌ڵام هیوادارم ئاستی تێگه‌یشتن و 
پێابتالگه‌یشتنی خه‌ڵك و هێزه‌ سیاسییه‌كانی كوردستان بایی 

ئه‌وه‌نده‌ بێت كه‌ شه‌ڕ نه‌بێت.
ن��ه‌وت  و  ك���ردووه‌  زۆر  ق��ازان��ج��ی  ك��وردس��ت��ان  هه‌رێمی 
ده‌ركه‌وتووه‌، هه‌موو سه‌ركرده‌ شۆڕشگێڕه‌كانی دوێنێ‌ ئه‌مڕۆ 
كوردستان  ه��ی��وادارم  بۆیه‌  س��ه‌رم��ای��ه‌دار،  و  ل��ۆرد  بوونه‌ته‌ 

نه‌خه‌نه‌ مه‌ترسییه‌وه‌.

پاشكۆی وێنه‌



90

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



91

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



92

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



93

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



94

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



95

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



96

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



97

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



98

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



99

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



100

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



101

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



102

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



103

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



104

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



105

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



106

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



107

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«



108

هه‌تاوی ئازادیخوازی 
»گفتوگۆ له‌گه‌ڵ سه‌ڵاحودینی موهته‌دی«


